
   
           

 

  
ҚАЗАҚСТАН 2018 АДАМ ҚҰҚЫҚТАРЫ ЖӨНІНДЕГІ БАЯНДАМА  

 
ҚЫСҚАША ШОЛУ 

 
Қазақстан    Республикасының    Үкіметтік    жүйесі    мен    Конституциясы Президент 
əкімшілігіне бағынады. Президент əкімшілігі Үкімет, заң шығарушы орган мен сот 
органын, сонымен қатар аймақтық жəне жергілікті өкіметті қадағалайды. Конституцияға 
өзгертулер мен түзетулер енгізу үшін Президент тарапынан келісім талап етіледі.  2015 
жылы өткен Президент сайлауында Елбасы Назарбаев 98 пайыз дауысқа ие болды, алайда 
сайлау барысында ереже бұзушылықтар орын алып, шынайы саяси бəсекелестіктің 
болмағаны айтылды. 2016 жылы өткен Мəжіліс (Парламенттің   төменгі   палатасы)   
сайлауында   Президент басшылығындағы Нұр  Отан партиясына     82   пайыз   дауыс   
берілді.   Еуропадағы   қауіпсіздік   жəне ынтымақтастық   ұйымы   
(ЕҚЫҰ)/Демократиялық   институттар   мен   адам   құқықтары жөніндегі  бюро (ДИАҚБ) 
елде  демократиялық  сайлау өткізу  ЕҚЫҰ  талаптарына  сай  болуы  үшін  əлі  де  едəуір 
жұмыс атқарылуы  қажет  деп қорытындылаған.   2017 жылдың маусым   айында өткен  
жанама   сайлау   нəтижесінде,  Парламенттің Жоғарғы  палатасының  47  сенаторынан  
16  сенатор  сайланды.  Бұл сайлауды  жергілікті басшылар мен Президент əкімшілігі 
бірлесіп бақылады. 

 
Азаматтық өкімет қауіпсіздік органдарына тиімді бақылау жүргізді. 

 
Адам  құқықтарын  сақтау  мəселелері  келесі  маңызды  бөліктерден  тұрады:  кісі  азаптау;  
саяси тұтқындар; цензура; сайтты бұғаттау; жала жабуға қатысты қылмыстық іс қозғау;  
дінге қатысты шектеулер; бейбіт жиналыстар мен ассоциация еркіндігі құқықтарына 
айтарлықтай қол сұғу; саяси белсенділікке қатысты шектеулер; сыбайлас жемқорлық; 
жəне тəуелсіз кəсіподақтарға қатысты шектеулер. 

 
Үкімет лауазымды тұлғаларды заңды бұзғандары үшін, əсіресе, жемқорлыққа байланысты 
атышулы істері үшін жауапқа тартты; алайда сыбайлас  жемқорлық  қанат жайып  келеді  
жəне  жоғары лауазымдағы қызметкерлер, сонымен қатар үкіметтік немесе  құқық  қорғау  
органдарымен байланысты қызметкерлер жазаға тартылмаған. 

 
1-бөлім. Жеке тұлғаның тұтастығын құрметтеу, келесі жағдайларда еркіндігін сақтау: 
 
а. Өмірден айыру жəне басқа да заңсыз немесе саяси себептермен өлтіру 

 
«Үкімет немесе оның агенттері заңсыз кісі өлтірген немесе соққыға жыққан»  деген хабар-
ламалар бар. 
 



   
           

 

30 сəуірде 38 жасар Қарағанды тұрғынының өлі денесі қала сыртында табылды, оны 
Теміртау қаласының полиция қызметкері Нұрсейіт Қалдыбаев атып өлтірген деген пайым 
болды. Тергеушілер Қалдыбаев жəбірленушінің көлігін тартып алып, оны алдағы үйлену 
тойына ақша табу үшін сатуға ниеттенгенін дəлелдеді. 3 мамырда Қалдыбаевқа қасақана 
кісі өлтірді деген айып тағылып, қамаққа алынды. Тамыз айында Қарағанды қаласының 
мамандандырылған қылмыстық соты оны кінəлі деп танып, 19 жылға бас бостандығынан 
айырды. 
 
2 тамызда Шахтинск қаласының соты жергілікті түрме бастығы Бауырбек Шотаевты, 
түрме қызметкері Виталий Зарецкийді жəне түрме қызметкерлерінің бұйрығын орындаған-
дары үшін арнайы жеңілдіктерге ие болған алты «ерікті» тұтқынды түрме тұтқыны Вале-
рий Чупинді өлгенше азаптағандары үшін жауапқа тартты. Тергеушілердің айтуынша, Чу-
пин түрме мектебінің оқытушысына тіл тигізген, ал түрме бастығы ерікті көмекшілеріне 
оны тəртіпке салуды бұйырған. Аяусыз ұрып-соғу жəне басқа да қорлықтардан кейін Чу-
пин жергілікті ауруханаға шұғыл түрде операция жасау үшін жеткізілді, алайда өліп кетеді. 
Сот Шотаев пен Зарецкийді жеті жылға бас бостандығынан айырды. Ал зорлық-зомбылық 
əрекеттері үшін сотталған алты тұтқынның жаза мерзімі 10 жылдан 17 жылға дейін 
ұзартылды. 

 
Əскери қызметкерлер арасында өлімге дейін апарып соққан əскери əлімжеттік туралы ре-
сми мəлімдеме жоқ. Бірақ ресми тергеудің қорытындысы бойынша, «өз-өзіне қол 
жұмсаған» деген бірнеше оқиғалар бар. Отбасы мүшелері «сарбаздар əскери əлімжеттік 
себебінен қаза болған» деп айтады. 
 
15 шілдеде Қазақстан-Түрікменстан шекарасындағы Үстірт шекаралық бекетінде əскерге 
шақырылған 21 жасар Бақытбек Мырзамбеков қайтыс болды. Ресми мəлімдемеге сəйкес, 
9 шілдеде сарбаз астан ұшынғанын айтып шағымданды, екі күннен кейін медициналық 
мекемеге жатқызылды жəне көп кешікпей коронарлық артерия ауруынан қайтыс болды. 
Отбасы мүшелері ресми мəлімдемеге сенбеді, сарбазда жүрек ақауы бар екенін жоққа 
шығарды жəне көптеген соғылған жерлер, соның ішінде жамбас тұсындағы жарақаттарды 
мəлімдей отырып, оның əскери əлімжеттік себебінен қаза болғанын айтты. 
 
b. Жоғалу 

 
Саяси себеппен жоғалғандар туралы мəлімдеме жоқ. 

 
 
c. Қинау жəне басқа да қатыгездіктер, адамшылыққа жатпайтын қорлау 
жағдайында ұстау немесе жазалау 

 
Заң қинауға тыйым салады, бірақ полиция мен абақты қызметкерлері қамаудағы адамдарды 
азаптап, зорлық-зомбылық көрсеткен. Құқық    қорғаушылар    азаптаудың    мемлекет 



   
           

 

ішіндегі ресми анықтамасы БҰҰ-ның азаптауға қарсы конвенциясында берілген  анықта-
маға  сай  келмейтінін анықтады. 

 
Азаптауға қарсы  ұлттық  алдын  алу  механизмі  (ҰАМ)  ҚР  Премьер-Министрі  органдарға 
мониторинг   жасау   ережелеріне   қол   қойған   соң   2014   жылы   күшіне   енді.   ҰАМ   
Адам   құқықтары   жөніндегі   уəкілетті   басқарманың құрамына кіреді  жəне  бұл  ұйым  
үкіметтен  тыс  қызмет  етпейді.  2017 жылы  Адам құқықтары жөніндегі уəкіл бір жылдың 
ішінде азаптауға, зорлыққа жəне басқа да қатыгез іс-əрекеттер  мен  жазалау  түрлеріне  
қатысты  135  шағым  түскенін  хабарлады.  ҰАМ 2017 жылдың сəуір айындағы жылдық 
есебінде жағдайдың жақсаруына қарамастан, түрме мен уақытша ұстау изоляторларында 
адам құқықтарына қайшы келетін зорлық-зомбылық мəселесі əлі де бар екенін баяндаған. 
Аталмыш мəселелер қатарына: нашар денсаулық пен нашар санитарлық жағдай; тінту, 
тергеу жəне басқа мекемелерге транзиттеу барысында азаптаудың жоғары қаупі; 
азаптауларға қатысты шағымдарды қарайтын прокурорларда кері байланыстың болмауы; 
отбасылармен байланыстың болмауы; осал топтардың тұтқындарына қатысты кемсітулер, 
соның ішінде мүгедектігі бар тұтқындарды, лесби, гей, бисексуал, трансгендер жəне 
интерсексуал (ЛГБТИ) тұтқындарды, ВИЧ / СПИД-пен ауыратын тұтқындарды жəне осал 
топтардағы басқа да адамдарды кемсіту; шағымдарды өткізу үшін қауіпсіз арналардың 
болмауы. Баяндамада басқа сотталғандарды бақылау үшін пайдаланылатын ерікті 
көмекшілердің мəселесі белгілі болды. Кейбір бақылаушылардың айтуынша, азаптау 
жағдайларын анықтау үшін ҰАМ қызметкерлерінің жеткілікті білімі мен біліктілігі болған 
жоқ. 
 
Бас прокурор өзінің ресми баяндамасында жылдың бірінші жеті айында азаптауға қарсы 
103 іс тіркелгенін мəлімдеді, оның ішінде 16 іс бойынша қылмыстық тергеу жүргізіліп, 
сотқа жіберілді. 

 
Түрме мен түзету орындарындағы жағдай 

 
Түрмелердегі   жағдай  өте   ауыр,   кей   кезде   өмірге   қауіп   төндіреді   жəне   жабдықтау 
құралдары халықаралық денсаулық сақтау  стандарттарына  сай  келмейді.  
Тұтқындардың  денсаулықтарына қатысты    мəселелер шешілмеген, денсаулықтары  одан  
əрі  нашарлаған.  Түрмелерде  əлі  де медицина  қызметкерлері жетіспейді.  

 
Физикалық жағдайлары: Халықаралық түрме реформасы (ХТР) бойынша, ерлер мен əйел 
адамдарды, айыпталушылар мен сотталушыларды бөлек ұстаса да, тергеу изоляторлары, 
қамау  орталықтары  мен  түрме  арасында  тасымалдау  кезінде  жастар  мен үлкендерді 
бірге ұстаған. 

 
Зорлық-зомбылық   полиция   бөлімшелерінде,   тергеу   изоляторларында,   түрмеде   орын 
алған.  Бақылаушылар  мұндай  қатыгездіктің  басты  себебі -  басшыларға арналған кəсіби 
тренинг бағдарламаларының жоқтығы деп көрсетті. 



   
           

 

 
Түрмелердегі  инфрақұрылымдық  мəселелерді  шешу  мақсатымен  билік органдары 
жағдайы ең ауыр сегіз түрмені жауып тастады. ҰАМ түрмелердегі нашар санитария мен 
тазалық  жағдайы,   оның   ішінде   тозығы   жеткен   сантехникалық   жəне   канализациялық 
жүйелер,   антисанитариялық   төсек   орындары   сияқты   инфрақұрылымдық   мəселелердің 
əлі де барын  айтады.  Сондай-ақ  медицина  қызметкерлерінің  жетіспеушілігі  мен 
медициналық  көмектің  толыққанды  көрсетілмеуі  жəне  мүгедек  тұтқындарды  
тасымалдау мəселелері   бар   делінген.   Көп   жерлерде   ҰАМ   тұтқындағылардың   сыртқы   
əлеммен байланысуға  жəне  олардың  құқықтары  жайлы  ақпарат  алуға  шек  қойылғанын  
атап  өтеді. ХТР  түрмелердегі азық-түліктің сапасына қатты алаңдайтынын мəлімдеді.  
Тұтқындар мен бұрынғы тұтқындар түрмедегі азықпен қамту жағдайына шағымданып, 
оларға сақтау мерзімі өтіп кеткен тамақтардың берілетінін хабарлады. 
 
Үкімет  жылдық  статистика  бойынша  өз-өзіне  қол  жұмсағандар мен тергеу 
изоляторларында немесе түрмеде қастандықпен жасалған өлім санын жарияламайды. 
Əкімшілік: Əдетте органдар қатыгездік бойынша түскен шағымдарға қатысты тергеуді 
дұрыс жүргізбейді. Адам құқықтарын қорғау жөніндегі бақылаушылар байқағандай, 
көптеген жағдайларда органдар тұтқындалғандардың азаптаулар туралы арыздарын 
қарастырмаған, түрме əкімшілігі мен қызметкерлерін жауапқа тартпаған. Заң түрмелерде 
бекітілмеген діни қызмет түрлеріне, рəсімдерге, кездесулерге жəне  миссионерлік  қызмет  
жүргізуге  тыйым  салады.  Заң  бойынша,  қамаудағы  “діни рəсімге”   мұқтаж   адам   жəне   
оның   туыстары   түрме   қызметіне   кедергі   жасамай, басқалардың құқықтары мен заңды 
мүдделерін бұзбай, діни рəсім, кездесулер өткізу үшін заңды  түрде  тіркелген  діни  
ұйымның  өкілін  шақыруға  өтініш  жасай  алады.  ХТР хабарлауынша, мұсылман 
тұтқындарға Рамазан айында ораза ұстауға рұқсат берілмеген. 
 
 
Тəуелсіз  мониторинг:   Түрмелерді   бақылайтын   тəуелсіз   халықаралық   бақылаушылар 
болмаған. Түрмелердегі азаптаулар жəне зорлық-зомбылыққа қатысты шағымдарды 
қарайтын жəне олардың алдын-алуға жауап беретін қоғамдық бақылау комиссиялары 
(ҚБК), квазитəуелсіз органдар мониторинг жүргізеді. ҚБК-ры жылдың бірінші он айында 
түрмелерге 340 рет барды. Құқық қорғаушылардың айтуынша, кейбір түрмелер ҚБК-ға 
мандаттарын сəтті жүзеге асыруға əкімшілік кедергілер жасады, бюрократиялық 
мəселелердің кесірінен ҚБК-ры объектілерге өту үшін бірнеше сағат күтуге мəжбүр болды, 
немесе ҚБК-на қысқа уақытқа ғана кіруге рұқсат етілді. 
 
Билік органдары Павлодардағы қоғамдық бақылау комиссиясының төрағасы Елена 
Семенованы шілде айының басында ЕО парламентшілері алдында азаптау мен зорлық-
зомбылық туралы мəселені көтергеннен кейін жалған ақпарат таратқаны үшін айыптады. 
Тергеу жалғасып жатты. 
 



   
           

 

Бұқаралық ақпарат құралдарының хабарлауынша, 12 жыл түрмеде отырған ақын Арон 
Атабек Семеноваға түрмедегі жағдайы туралы шағымданды. Ол камерасының суық əрі 
дымқыл екенін, киім-кешегінің тозғанын жəне хаттар мен теледидар көруге рұқсат 
етілмеген ақпараттық вакуумде жатқанын айтты. 

 
Жақсартулар:  2015  жылы  Қылмыстық  кодекс  бойынша,  жазаның  баламалы  түрлері  
ретінде айыппұл  мен  қоғамдық  жұмыс  ұсынылды,  бірақ  адам  құқығын  қорғаушылар  
олардың тиімді түрде жүзеге аспағанын атап өтті. 

 
d. Негізсіз қамауға алу немесе ұстау 

 
Заң  негізсіз  қамауға  алып,  ұстауға  тыйым  салады, бірақ  бұл  мəселе  əлі  орын  алып  
отыр. Үкімет  тарапынан  бір  жылдың  ішінде  заңсыз  қамалған  адамдар  саны  туралы  
статистика берілмеген.  Бас  прокурордың  айтуынша,  жылдың  алғашқы  жартысында  
прокурорлар алдын-ала қамау камерасында жəне полиция бөлімшелерінде заңсыз 
қамалған 423 адамды босатты.  
 
Полиция мен қауіпсіздік аппаратының рөлі 
 
Ішкі істер министрлігі ішкі қауіпсіздікке жауапты полицияның жұмысын қадағалайды. 
Полицияның құзыретіне тергеу мен қылмыстың  алдын алу, əкімшілік құқық бұзушылық  
жəне  құқық  тəртібі  мен  қауіпсіздікті  қамтамасыз  ету  кіреді.  ҚР  мемлекеттік қызмет   
істері   жəне   сыбайлас   жемқорлыққа   қарсы   күрес   агенттігі   əкімшілік   жəне 
қылмыстық   тергеу   өкілеттіктеріне   ие.   Ұлттық   Қауіпсіздік   Комитеті   (ҰҚК)   шекара 
қауіпсіздігі,  ішкі  жəне  ұлттық  қауіпсіздік,  терроризмге  қарсы  күрес,  экстремистік  жəне 
əскери   топтар,   саяси   партиялар,   діни   топтар   жəне   кəсіподақ   сияқты   заңсыз   
немесе тіркелмеген   топтарды   тергеу   мен   оқшаулауда   маңызды   рөл   атқарады.     
 
2017 жылдың  шілдесінде Президент құқық қорғау органдарын реформалау    туралы  
заңнамалық түзетулерге    қол    қойды.    Сыбайлас    жемқорлықты    тексеру    өкілеттігін    
ҰҚК қызметкерлеріне,  жемқорлыққа  қарсы  іс-қимыл  ұлттық  бюросына  жəне  əскери  
қызметке тапсырды.   ҰҚК,   Сырбар   (сыртқы   барлау   қызметі),   Мемлекеттік   қызмет   
істері   жəне сыбайлас   жемқорлыққа   қарсы   іс-қимыл   агенттігі   Президентке   тікелей   
есеп   береді. Үкіметтің  көп  министрліктерінде  тұрғындардың  арыз-шағымдарын  тіркеу  
үшін  арнайы блогтар ашылған. 

 
Үкімет лауазымды адамдарға құқық бұзушылық жасағандары үшін  қандай  шара қолданса 
да,  олар  сыбайлас  жемқорлықпен  айналысады  жəне  мемлекеттік  қызметкерлермен  жеке 
қарым-қатынаста болғандықтан жазадан құтылады. 

 
 
Қамауға алу жəне жұмыс істеу тəртібі 

 



   
           

 

Қылмыс жасаған адаммен тергеу жұмысын жүргізу үшін алдымен оны полиция 
бөлімшесіне əкеледі. Тергеу жүргізбес бұрын, айыпталушыға адвокатпен кездесуге 
мүмкіндік беріледі. Айыпталушыны тұтқынға алу барысында оның үстінде қарудың  бары 
анықталған,  дəлелдерді жасырған не жойған жағдайда, тергеуші дереу тінту жүргізе 
алады. Тергеуші оны қамауға  алған  соң,  үш  сағаттың  ішінде  қамауға  алудың  
себептерін,  қамауға алынған  уақыт  пен  орнын,  тінтудің  нəтижелерін  жəне  өтінішті  
жазған  уақытты  көрсетіп, күдіктімен бірге өтінішке қол қоюлары керек. Сондай-ақ 
тергеуші қол қойылған уақыттан бастап 12 сағаттың ішінде прокуратураға жазбаша түрде 
есеп беруі керек. 

 
Тұтқынға алу сот тарапынан бекітілуге тиіс. Бекітілу рəсімі үш кезеңнен тұрады: (1) 
тергеуші тұтқынға   алған   себебін   растау  үшін   барлық   дəлелдерді   жинап,   іске   
қатысты   барлық материалды  прокурорға  жібереді;  (2)  прокурор  дəлелдермен  жіті  
танысып,  12  сағаттың ішінде  сотқа  жібереді;  (3)  сот  процесі  айыпталушы,  оның  
адвокаты  жəне  прокурордың қатысуымен   өтеді.   Егер   қамауға   алған   уақыттан   бастап   
48   сағаттың   ішінде   қамау басқармасына  сот  тарапынан  қамауға  алу  шешімі  түспесе,  
айыпталушы  қамаудан  дереу босатылып,  іске  жауапты  тергеуші  мен  прокурорға  
хабарлануы  тиіс.  Алдын ала қамауға алу мерзімі əртүрлі жағдайларда: қылмыстық топтар 
жасаған ауыр немесе террористік қылмыстар, есірткі саудасы, кəмелетке толмағандарға 
қатысты сексуалдық қылмыстар жəне т.б. кезінде 72 сағатқа ұзартылуы мүмкін. Сот  
қамақтың  басқа түрлерін қолдана алады: үй қамақ, жүріп-тұруға тыйым салу, 
қаланы/тұратын жерін тастап кетпеуін жазбаша түрде талап ету. Құқық қорғаушылардың 
пікірінше, бұл тəртіп жиі сақталмайды. 
 
Бас прокурор 2017 жылғы желтоқсандағы Қылмыстық-процестік кодексіне енгізілген 
түзетулер бойынша, қамауға алу себептері мен алдын-ала қамауға алу ұзақтығы 72 сағаттан 
48 сағатқа қысқарғанын жəне күдіктілердің саны 1500-ге қысқарғанын айтты. Органдар 
қамауда ұсталғандардың 83 %-ын 48 сағаттан артық ұстаған емес. 

 
Сот  органы  қамауға  алу  ордеріне  рұқсат  беру/бермеуге өкілетті  болса  да,  сот 
төрешілері   істің   басым   көпшілігінде   ордер өкілеттігін   прокурорға   береді. 
 
Тұтқынға   уақытша   ұсталған,   қамауға   алынған   немесе   қылмыс   жасағандары үшін 
айыпталған адамдар ұсталған, қамауға алынған, айыпталған кезден бастап адвокат 
сұратуға құқылы. 2015 жылғы қылмыстық іс жүргізу кодексі бойынша, полиция 
айыпталушыларға олардың құқықтары жайлы     айтып, адвокатқа   хабарлауға тиіс.  Адам 
құқықтарын бақылаушылардың  пікірінше,  тұтқындағыларға  адвокаттармен  кездесуді  
шектеп,  түрме қызметкерлері   əңгімелерін   жасырын   түрде   жазып,   айыпталушылар   
мен   адвокаттар арасындағы  кездесулерге  қатысып  отырған.   
 
Адам     құқықтарын      қорғаушылар     құқық     қорғау     органдарының      қызметкерлері 
қамаудағыларды  адвокатпен кездеспеуге көндіргенін,     адвокат  келмей тұрып 



   
           

 

айыпталушыға  алдын  ала  сұрақтар  қойып  дəлелдер  жинағанын  жəне  кейбір  жағдайда 
дəлелдерді жинау үшін адвокаттарды пайдаланғанын айтты. Сонымен қатар заң бойынша, 
Үкімет  айыпталушының əлеуметтік  жағдайы  төмен  болса, кəмелет жасқа толмаған 
болса,   дене   не   ақыл-ес   кемістігі   болса,   не   ауыр қылмыс жасағаны үшін 
жауапкершілікке    тартылса, оған  қорғаушы беруге тиіс. Бірақ көп  жағдайда  
қорғаушылардың айыпталушыларға  көмек  көрсетуге қажетті  тəжірибелері  жетіспейтіні 
айтылды. Егер   айыпталушыға   қарсы   іс   мемлекеттік   сипатта   болса,   қорғаушыны өз 
еркімен таңдауға  рұқсат  берілмейді. Заңға сəйкес қорғаушылар арнайы  рұқсат  алған  
жағдайда  ғана  істі қарай алады. 

 
Тұтқынға заңсыз алу:  Прокуратура  қызметкерлері  жылдың  бірінші  жартыжылдығында 
тұтқынға заңсыз алу жəне қамау бойынша алты оқиға тіркелгені жайлы мəлімдеді. 

 
Үкімет  саяси  оппоненттер  мен  наразылық  білдірген  адамдарға  кей  жағдайларда  
рұқсатсыз жиналыс  сияқты  кішігірім  құқық  бұзушылықтары  үшін  айыппұл  белгілейді  
немесе 10  күнге  əкімшілік  қамауға  алады.   

  
Қамауға алу: Заң бойынша полиция қызметкерлері қамауға алынған адамға айып 
тағылғанша оны 48 сағат  бойы  ұстай  алады.  Адам  құқықтарын  қорғаушылар билік 
органдары бұл уақытты айыпталушыларды азаптау, ұрып-соғу, өз кінəсін мойындату үшін 
пайдаланатынын мəлімдеді. 
 
Ұсталғандар айып тағылғаннан кейін екі айға дейін қамауда ұсталуы мүмкін. Болжамды 
қылмыстың күрделілігі мен ауырлығына қарай, тергеу барысында органдар аталмыш 
мерзімді 18 айға дейін ұзарта алады. Алдын ала қамауда ұстау мерзімі қылмыс үшін 
бекітілген қамауда ұстау мерзімінен аспауға тиіс. Тергеу аяқталғаннан кейін тергеуші 
ресми айыптау тұжырымдамасын жазады. Істің материалдары айыпталушыға беріледі, 
содан кейін прокурорға жіберіледі, прокурор материалдарды бес күн ішінде тексеріп сотқа 
жіберуге тиіс. 

 
2015 жылғы Қылмыстық кодекс бойынша, кепілдікке шартты түрде босату 
тұжырымдамасы енгізілді, дегенмен кепілдік үдерістері шектелген. Ұзақ мерзімді алдын-
ала тұтқындау үдерістері өзгеріссіз қалды. Кепілдік жүйесі алғаш қылмыс жасаған, 
кəмелетке толмаған немесе өлімге, жəбірленушінің   денесіне   ауыр   зақым   əкелмеген   
адамдарға   арналады   жəне   осындай жағдайда баламалы жаза ретінде қолданылады. Ауыр 
қылмыс, өлімге алып келген немесе қылмыстық топпен жасалған қылмыс, террористік 
немесе экстремистік қылмыс жағдайында, күдікті тергеу ісіне кедергі келтіреді немесе 
қашып кетеді деп ойлауға негіз болған жағдайда, күдікті бұрын-соңды кепілдік шарттарын 
бұзған болса кепілдік жүйесі қолданылмайды. 

 



   
           

 

Заң тұтқындарға отбасы мүшелерімен дереу байланысуға мүмкіндік береді, алайда 
органдар тұтқындарды   үй-іші  мен   туыстары   келмес   үшін   алыс   жерде   орналасқан   
мекемелерге жібереді. 
 
Қамаудағы адамның сотқа дейін қамауға алу тəртібіне қарсы шығу мүмкіндігі: Қылмыстық   
кодексте   қамауға   алудың   баламалы   түрі   ретінде айыпталушы    шағым   беруге,   
қамауға алу тұжырымдамасына  шағымдануға  немесе  сот алдында    шартты    түрде    
босатуға құқылы екені  жазылған.    Тұтқын арыз-шағымын  тергеу изоляторының   
басқармасына   не   жергілікті   сотқа   15   күннің   ішінде   бере   алады.   Сот төрешісіне 
арызды қабылдауға не қабылдамауға 10 күн беріледі. 

 
e. Сот ісін əділ жəне жария қараудан бас тарту 
 
Заң   бойынша   тəуелсіз   сот   органы   қарастырылмаған.   Атқарушы   билік   органы сот 
тəуелсіздігіне  шек  қойды.  Прокурорлар  квазисоттық  өкілеттікке  ие  жəне  сот  
шешімдерін тоқтата алады. 

 
Сыбайлас  жемқорлық  сот  процесінің  əрбір  кезеңінде  байқалды.  Сот  төрешілері  айлығы 
жоғары   мемлекеттік   қызметкерлердің   қатарында   болғанымен,   заңгерлер   мен   құқық 
қорғаушылардың   айтуынша,   төрешілер,   прокурорлар   жəне   басқа   да   ресми   тұлғалар 
көптеген қылмыстық жəне азаматтық істерге қатысты оңтайлы шешім қабылдау үшін пара 
сұраған. 

 
Сот жүйесінде сыбайлас жемқорлық кең тараған. Сот оңтайлы шешім шығару үшін үнемі 
пара беріледі жəне төлемақы төленіп тұрады. 2018 жылғы Фридом Хаустың Nations  in 
Transit  (Өтпелі  кезеңдегі  елдер)  есебі бойынша, көптеген  жағдайларда  соттарға  бақылау  
жүргізуге  элита  мүдделі.  Аталмыш есепке сəйкес, іс жария жəне ашық түрде 
жүргізілмейді, өйткені қылмыстық істің барлық қатысушылары тергеу жұмысының 
құпиялылығы жөніндегі келісімге қол қояды.   Бертельсман   қорының   Трансформация   
Индексінің жылдық есебі бойынша, сот төрешілерін  жұмысқа  қабылдау сыбайлас  
жемқорлық  арқылы жүзеге асқан.  

 
Кəсіпкерлер  сотқа  жүгінуді  қаламады,  себебі  шетелдік  заңды  тұлғалар  жергілікті  сот 
жүйесіндегі  мемлекеттік  нормативтік  актілерге  жəне  келісімшарттық  дауларға  
наразылық білдірген  кезде қиындықтарға тап болды.  Тəуелсіздіктің  жоқтығына 
байланысты сот  нəтижесіне  саяси  ықпал ету жəне араласу мүмкін болды. 2016 жылы 
арнайы инвестицияны  талқылау   жөнінде   жұмыс   тобы   құрылды,   бірақ   инвесторлар   
ашық талқылауға   күмəнданып,   мемлекеттік   қызметкерлер   тарапынан   біржақты   пікір   
болуы мүмкін  деп  алаңдаушылық    білдірді.    Компаниялар    шетелдік    соттарға жүгінгісі 
келмейтінін айтты, себебі кей  мəліметтер бойынша   үкімет шетелдік заңды тұлғалар 
араласқан істерді ұнатпайтыны анықталды. 
 



   
           

 

Сот төрешілері сот этикасын бұзғаны үшін жазаланды. Ресми статистикаға сəйкес, жылдың 
алғашқы тоғыз айында екі сот төрешісі сыбайлас жемқорлыққа қатысты қылмысы үшін 
сотталды. 13 маусымда Шымкент қалалық соты Мақта-Арал аудандық сотының төрешісі 
Абай Ниязбековты пара алғаны үшін соттады, оны 4,5 жылға бас бостандығынан айырып, 
мемлекеттік мекемелер мен мемлекеттік кəсіпорындарда жұмыс істеуге тыйым салды. 30 
қаңтарда билік органдары Ниязбековті өз кеңсесінде 500 мың теңге (1,360 АҚШ доллары) 
көлемінде пара алып жатқан жерінен ұстады. 

 
Əскери   соттар əскери қызметкерлерге қатысты қылмыстық іс қаралған кезде азаматтық  
айыпталушыны жауапкершілікке  тартуға өкілетті.  Əскери  соттар  азаматтық  соттар  
сияқты қылмыстық кодексті пайдаланады.  
 
Сот ісін жүргізу тəртібі 

 
Барлық   айыпталушылар   кінəсіздік   презумпциясын   пайдаланады   жəне   өзіне   
тағылған айыптан  заңмен   қорғалады. Сот талқылауы   ашық   түрде   өтеді, бірақ 
мемлекеттік құпияларды,  адамның  жеке  өмірін  немесе  азаматтың  жеке  отбасылық  
мүдделерін  қорғау сияқты жағдайларда жабық түрде өтеді. 

 
Қазылар   алқасының   төрешілері   10   алқаби   мен   бір   төрешіден   тұрады.   Бұл құрам 
кəмелетке толмағандарды сату жəне ауыр қылмыс кезінде  өлімге кесу немесе  өмір  бойы  
бас  бостандығынан  айыру  жазасын  тағайындауға өкілетті. Белсенділер соттың 
алқабилер, сарапшылар мен кəугерлерге көрсеткен қысымын негізге ала отырып, 
алқабилердің тағылған айыпқа əділ баға бермегенін сынға алды.  
 
Бақылаушылар алқабилерді  іріктеу  процесі  жүйелі  түрде өтпейтінін  айтты.  Сот  
төрешілері  алқабилерге  қысым көрсетеді  жəне бұйрықтарын  орындамаған  жағдайда  
алқабилер  құрамын  оңай таратады. Заңда  мұндай əрекеттер жасаған сот төрешілерін 
жауапқа тарту механизмі қарастырылмаған. 

 
Əлеуметтік   жағдайы   төмен   айыпталушылар   кеңесші   мен   мемлекеттік адвокат талап 
етуге құқылы. Заң бойынша сотталушы кəмелет жасқа толмаған болса, ақыл-есі не дене 
кемістігі болса, сот ісін жүргізу тілінде сөйлемейтін болса немесе 10 жəне одан да көп 
жылға бас бостандығынан  айырылатын  болса,  оның  мүддесін  адвокат  қорғауға тиіс.  
Алайда  деректер бойынша,  адвокаттар   қылмыстық   істердің жартысына  ғана   қатысады,   
бұл кейде үкіметтің   тиісінше   не   уақытында   төлем бермегенімен байланысты.   Сондай-
ақ   заң   бойынша айыпталушыларға  сот  процесіне  қатысуға,  сотта  сөз  айтуға,  қарсы  
куəгерлермен  беттесуге жəне   сотқа   басқа   куəгерлерді   шақыруға болады.   
Айыпталушылардың   жоғары   сотқа шағымдануға құқығы бар. Бақылаушылардың 
пікірінше, прокурорлардың сот процестеріндегі рөлі басымырақ болған соң адвокаттар 
екінші кезектегі рөл атқарады. 

 



   
           

 

Ішкі  жəне  халықаралық  құқық  қорғау  ұйымдары  сот  жүйесіндегі  көптеген  мəселелерді 
атап өтті. Атап айтқанда, сот процедуралары мен үкіметтің дəлелдеріне қолжетімсіздік, 
процесті бұзу жиілілігі, қорғаушының   өтінішхаттан   бас   тартуы   жəне   сот   
төрешілерінің билік органдарының   айыпталушыларға кінəні зорлық-зомбылықпен 
мойындатқанын тексере   алмайтындығы.  

 
Тиісті процестің жоқтығы əлі де мəселе боп қалды, əсіресе оппозиция белсенділерінің 
қатысуымен өтетін жəне саяси не қаржылық заң бұзушылықтарды  қарастыратын тиімді 
саяси сот процестерінің болмауы қиындық тудырады.  

 
Адам құқықтарын қорғаушылар жəне халықаралық бақылаушылар айыпталушыға қарсы 
қылмыстық іс  қозғау  барысында  жанама  дəлелдердің  көптігінен оған кінəсін  
мойындатқан жағдайларды баса айтты. Соттар    органдар    айыпталушыларға    кінəсін    
күштеп,  қысым көрсетіп мойындатқандығы туралы өтінішхаттарды көбінесе назардан тыс 
қалдырады. 
 
Саяси тұтқындар мен ұсталғандар   
«Ашық Диалог» қоры саяси себептермен тұтқындалған немесе түрмеге қамалған 24 
адамның тізімін жасады, ол тізімге жер кодексі белсендісі Макс Бокаев, «Қазақстанның 
демократиялық таңдауы» оппозициялық тобының жетекшісі, қашқын банкир Мұхтар 
Əблязов пен оған қатысы бар басқа да тұлғалар кірді. Сотталған кəсіподақ жетекшісі 
Лариса Харькованың жүріп-тұруына шек қойылып, билік органдарының рұқсатынсыз өз 
қаласын тастап кетуге тыйым салынды. Азаптауға қарсы ұлттық алдын алу механизмі 
шеңберінде құқық қорғау ұйымдары тұтқындармен байланыса алады. 
 

 
Жер  кодексінің  белсендісі  Макс  Бокаев  2016  жылы жер реформасына   бейбіт   түрде   
наразылық   білдіргені   үшін   бес   жылға   бас   бостандығынан айырылды. БҰҰ-ның 
заңсыз тұтқындау жөніндегі жұмыс тобы оның заңсыз тұтқындалғанын мəлімдегенмен, 
оны түрмеден шығарған жоқ. 
 
22 қазанда Алматы соты кəсіпкер Искандер Ерімбетовты авиациялық логистикалық 
компаниясында бағаны заңсыз бекіткені үшін алаяқтық жасады деп айыптап, оны жеті 
жылға бас бостандығынан айырды. Адам құқықтары жөніндегі бақылаушылар тергеу жəне 
сот ісін жүргізу барысында орын алған көптеген заң бұзушылықтарды сынға алды, соның 
ішінде қатыгездік танытты деп айыптады жəне істің саяси мүддеге негізделгенін айтты. 11 
желтоқсанда БҰҰ-ның заңсыз тұтқындау жөніндегі жұмыс тобы айыпталушы бас 
бостандығынан заңсыз түрде айырылғанын анықтады. Жұмыс тобы тұтқындау барысында 
тұтқындау құжатының жоқтығына, айыпталушы қамауда болған кезде орын алған 
процедуралық заң бұзушылықтарға жəне Ерімбетовтың қамауда болған уақытындағы 
ахуалы туралы алаңдаушылық білдірді. 



   
           

 

 
17 тамызда билік өкілдері саяси себептермен тұтқындалған азаматтық қоғамдық ұйымдар 
тағайындаған құқық қорғаушы Вадим Курамшинді алты жыл түрмеде жазасын өтегеннен 
кейін шартты түрде мерзімінен бұрын босатты. 

 
Азаматтық сот ісін жүргізу процестері мен құқық қорғау қызметі 

 
Жеке  тұлғалар  мен  ұйымдар  адам  құқықтары  бұзылған жағдайда азаматтық  қорғау  
қызметіне отандық соттар арқылы жүгіне алады. Экономикалық жəне əкімшілік сот 
төрешілері азаматтық істерді көбіне қылмыстық  істер  жөніндегі  сот  құрылымына  ұқсас  
сот арқылы  қарайды.  Заң мен Конституцияда     азаматтық     дауларды     сот  арқылы   
шешу     көзделгенімен, бақылаушылар азаматтық соттарды жемқор жəне сенімсіз деп 
санайды. 

 
 

f. Жеке өмірге, отбасына, үйіне не корреспонденциясына заңсыз қол сұғу 
 
Конституция мен заң жеке өмірге қол сұғуға тыйым салады, алайда үкімет кейде аталмыш 
құқықтарды бұзған.  
 
Заң   бойынша   прокурорлар   азаматтардың   конституциялық   құқықтарын   шектеуге 
құқылы.  ҚР ҰҚК, Ішкі  істер  министрлігі  жəне  де  басқа  агенттіктер  Бас  прокуратураның 
келісімімен   жеке   қарым-қатынасқа,  қаржылық   мағлұматтарға,   сондай-ақ   үйге   қол 
сұға алады. Адам құқықтарын  қорғаушы  белсенділер  ҰҚК  қызметкерлері рұқсатсыз  
бақылау   жүргізіп, белсенділердің   отбасыларына   келіп,  күдіктері жөнінде заңсыз   сөз 
қозғап,  телефон əңгімелерін тыңдап, жеке  кездесулерді  таспаға  жазып,  əлеуметтік  
желілер  арқылы  таратқандары туралы хабарлайды. 

 
Соттар  прокурордың  шешімі  апелляцияға  берілген  жағдайда  істі  қарастыра  алады, 
бірақ заң бұзушылықты дереу тоқтатуға заңды түрде тыйым сала алмайды. Заң бойынша 
орташа, ауыр қылмыс кезінде немесе адам қаза болған жағдайда телефон əңгімелерін 
тыңдауға рұқсат беріледі. 

 
Үкімет оппоненттері, адам  құқықтарын қорғаушылар  жəне  отбасы  мүшелері  үкіметтің 
кей кезде олардың жүріп-тұрғандарын бақылағанын хабарлап отырды. 

 
2017 жылдың шілдесінде Премьер-министр телекоммуникация желілерін орталықтанды-
рылған басқару жəне ақпараттық жүйелерді бақылау бойынша Мемлекеттік техникалық 
қызметті Ақпарат жəне коммуникациялар министрлігінен ҰҚК-не тапсырды. 

 
2-бөлім. Азаматтық еркіндікті құрметтеу, оның ішінде: 

 
a. Өз пікірін білдіру жəне баспасөз еркіндігі 

 



   
           

 

Конституция сөйлеу мен баспасөзге еркіндік бергенмен, үкімет сөйлеу еркіндігін шектеп, 
бұқаралық ақпарат құралдарына əр түрлі жолдармен, оның ішінде заң арқылы, қудалау, 
лицензиялау ережелері, интернетті шектеу жəне  қылмыстық-əкімшілік  айыптар  арқылы  
ықпал  етеді.  Журналистер мен бұқаралық ақпарат құралдары үкімет тарапынан болатын 
қыспақтан қашу үшін жеке цензураны қолданған.  Заң  бойынша, «əлеуметтік  төтенше  
жағдайларда»,  «өмірге  қауіп  төндіретін, жарақат  туғызатын,  үлкен  материалдық шығын 
əкелетін  немесе  халықтың  ахуалына нұқсан келтіретін дау-дамай не əлеуметтік келіспе-
ушіліктердің салдарынан болған төтенше  жағдайда» қосымша    шаралар    мен    шектеулер 
қолдануға болады.    Мұндай    жағдайларда    үкімет БАҚ-тың баспа материалдарын,  аудио,  
бейне  арқылы  таратылатын  ақпаратты  телеарнаға  шығармас  бұрын  24 сағаттың  ішінде  
уəкілетті  органдарға  тапсырып, оларды мақұлдауын  талап  ете  алады.  Саяси партиялар  
мен   қоғамдық  бірлестіктер  қауіпсіздік  күштерінің   жұмысына  кедергі   келтірген 
жағдайда  тоқтатылуы  немесе  жабылуы  мүмкін.  Заң бойынша,  үкімет  көшіру  жəне 
тарату  құрылғыларына,  аудио,  бейнежазба  жəне  дыбысты    күшейту  құрылғыларына 
шектеу қоюға немесе тыйым салуға құқылы. 
 
28 мамырда сот Ratel.kz тəуелсіз интернет-газетінің лицензиясын тоқтатып, бас редакторы 
Марат Асиповты баспа əлемінен шеттетті. 30 наурызда Алматы полициясы бұрынғы ми-
нистрдің сыбайлас жемқорлыққа қатысы бары туралы мəлімдеген газетке қарсы қылмы-
стық іс қозғады. Жергілікті жəне халықаралық адам құқықтарын бақылаушылар Ratel.kz-
ның жабылуын бұқаралық ақпарат құралдарының бостандығын бұзу деп сынады. 

 
 
Сөйлеу еркіндігі:  Үкімет  жеке  тұлғаларға  ел  басшылығын  сынауға  шек  қояды,  ал  
аймақтық басшылар  өз  əрекеттерінің  жергілікті  БАҚ  тарапынан  сыналуына  жол  бер-
меуге  тырысады.  Заң Президент  немесе  Президенттің  отбасына  тіл  тигізуге  тыйым  
салады  жəне  «қасақана  жалған ақпарат  таратқан»  жағдайда  12,96  млн.  теңге (40  000  
АҚШ  доллары)  көлемінде  айыппұл төлетеді жəне 10 жылға дейінгі мерзімге бас бостан-
дығынан айыру жазасын кеседі. 
 
15 наурызда Шымкент полициясы əлеуметтік мəселелерге қатысты сыни пікірлерімен та-
нылған белгілі блогер Ардақ Əшімге қарсы қылмыстық іс қозғады. Полиция оны əлеумет-
тік алауыздық тудырды деп айыптады. 27 наурызда сот Əшім, оның адвокаты жəне оның 
өкілдерінің қатысуынсыз жиналыс өткізді жəне оны күштеп емдеу үшін психиатриялық ау-
руханаға орналастыру жөнінде үкім шығарды. Жергілікті жəне халықаралық құқық 
қорғаушылар блогерді тез арада босатуды талап етіп, оның қуғын-сүргінге ұшырағанын, 
ар-ұжданының тұтқыны жəне жазалау психиатриясының құрбаны екенін айтты. Блогер 5 
мамырда босатылды. 

 
 
Баспасөз жəне БАҚ еркіндігі:  Көптеген  жекеменшік  газеттер  мен  телеарналар  мемле-
кеттен субсидия алып   тұрады.   Бұқаралық   ақпарат   құралдарында   жариялылықтың   



   
           

 

жоқтығы жəне ақпарат   құралдарының   көпшілігінің   үкімет   арасындағы   келісімшартқа 
тəуелділігі  ақпаратты жариялауға елеулі кедергі туғызады. 25 қаңтарда «Құқықтық ақпа-
рат орталығы» үкіметтік емес ұйымы (ҮЕҰ) мемлекеттік субсидиялар алатын бұқаралық 
ақпарат құралдары жөнінде ақпаратты жариялаудан бас тартқан Ақпарат жəне байланыс 
министрлігін сотқа беріп жеңіліс тапты. Сот мұндай ақпараттың коммерциялық құпия 
ретінде қорғалуы керектігін айтып, министрлікті қолдады.  
 
Президенттің отбасына не бірлестіктерге тиесілі компаниялар үкімет тарапынан басқарыл-
майтын көптеген БАҚ-ын иеленді. БАҚ бақылаушыларының пікірінше, үкімет жалпыұлт-
тық  телеарналардың  көпшілігін  толығымен  немесе  жартылай  иеленген.  Аймақтық 
үкімет бірнеше  жиілілік  станцияларын  иемденген,  ал  Ақпарат  жəне  байланыс  ми-
нистрлігі сол жиілілік станцияларын тəуелсіз хабар таратушыларға тендер жүйесі арқылы 
таратқан. 

 
Барлық  бұқаралық  ақпарат  құралдары  Ақпарат  жəне  байланыс  министрлігінде  тіркелуі  
тиіс, бірақ веб-сайттар бұл талаптан  босатылады. Заң  жергілікті хабарлау станциялары 
арқылы берілетін шетелдік бағдарламалардың апта сайынғы эфир уақытын 20 пайызға 
шектеді. Бұл ереже шағын, аз дамыған аймақтық телеарналарға ресурстардың жоқтығынан 
бағдарламалар жасауда қиындық  туғызады. Дегенмен үкімет бірде-бір  бұқаралық  ақпарат  
құралдарына мұндай  тыйым  салмаған.  Шетелдік  бұқаралық  ақпарат  құралдары  бұл 
талапты орындауға міндетті емес.  
 
Қаңтар айында күшіне енген БАҚ туралы заңға енгізілген түзетулерге сəйкес, барлық ше-
телдік телеарналар мен радиоарналар 9 шілдеге дейін заңды тұлға ретінде тіркелуге немесе 
елдегі филиалын тіркеуге тиіс еді. Ақпарат жəне байланыс министрлігі 88 тіркеу куəлігін 
тартып алды, себебі олар тіркеу талаптарына сай келмеді. 
 
Зорлық-зомбылық жəне қорлау: Тəуелсіз журналистер, оппозициялық бұқаралық ақпарат 
құралдарында жұмыс істейтін немесе сыбайлас жемқорлыққа байланысты оқиғаларды ба-
яндайтын тілшілер үкіметтік шенеуніктер мен жеке тұлғалардың қорқытқанын жəне 
іздеріне түскенін хабарлады. 19 маусымда полиция «Уральская Неделя» тəуелсіз газетінің 
бас редакторы мен бірнеше журналистерін газеттің YouTube бетіндегі түсініктемесі үшін 
жауап алуға шақырды. Белгісіз комментатор оқырмандарды 23 маусымға жоспарланған 
«Қазақстанның демократиялық таңдауы» тіркелмеген қозғалысының наразылық акци-
ясына қосылуға шақырды. Газеттің кеңсесі мен бас редактордың үйі тінтілді. Тергеу 
соңында полиция журналистерге заңсыз митингке қатысуға тыйым салды. 
  
Цензура немесе мазмұнды шектеу: Заң бойынша, үкімет мемлекеттік қауіпсіздікке,  
қорғаушы топқа зиян келтіретін, əлеуметтік, нəсілдік, ұлттық не діни келіспеушілікке əкеп 
соғатын бұқаралық ақпарат құралдарының мазмұнына шек қоя алады. Меншік   иелері, ре-
дакторлар,   таратушылар   жəне   журналистер   азаматтық   құқықтар   мен қылмыстық     



   
           

 

заңдарға     сəйкес,     ақпарат мазмұны     ресми   дереккөзден   алынбаған жағдайда жауап-
кершілікке тартылады. Үкімет бұл ережені бұқаралық ақпарат құралдарының еркіндігіне 
шек қою үшін пайдаланған.  

 
Заң Бас прокурорға сот шешімінсіз интернетке жəне байланыс құралдарының басқа түр-
леріне қолжетімділікті шектеуге мүмкіндік береді. Бас прокурор байланыс құралдарының 
қызметін байланыс желілері “жеке тұлғаның,  қоғамның,  мемлекеттің  мүдделеріне  зиян  
келтірген  не  сайлау заңын   бұзған...   не  экстремистік,  террористік   əрекеттерге   бай-
ланысты   хабарламалар   таратқан, тəртіпсіздік   немесе   заңсыз ірі   қоғамдық   іс-шара-
ларға   қатысуға шақырған” жағдайда тоқтата алады. 

 
Заң   бойынша   интернет  ресурстары,  оның   ішінде   əлеуметтік   медиа   бұқаралық   
ақпарат құралдарының  нысандары  ретінде  жіктеліп,  бірдей  ережелермен  реттеледі.  
Билік  органдары блогерлер  мен  əлеуметтік  медиа  пайдаланушыларын  онлайн  жазба-
лары  арқылы  əлеуметтік алауыздық туғызбақ болды деа айыптауды жалғастырды.  
 
Қыркүйектің 20-сы күні Абловас Жумаев əлеуметтік алауыздық тудырғаны үшін үш 
жылға бас бостандығынан айыру жазасына кесілді. Ол 10 мыңға жуық қолданушысы бар 
Telegram мессенджері тобына үкіметті сынап хабарламалар жіберген жəне үкіметке қарсы 
үнпарақтарды таратқан делінеді. Жумаев үнпарақтарды таратқанын жоққа шығарып, ма-
шинасына біреудің салып кеткенін айтты. Ол Telegram желісінде президенттің аймақтық 
полиция бастығын тағайындағанын сынға алды. Осыған ұқсас айып тағылған əйелі Айгүл 
Ақбердінің соты əлі де жалғасып жатыр.  

 
 
Жазбаша/Ауызша жала туралы заңдар: Заң жоғары лауазымды шенеуніктердің жала жа-
пқаны үшін   айыппұл   төлеуді   күшейтуге   мүмкіндік   берді.   Жекеменшік   партиялар   
үкiметтiң қатысуынсыз жала жабу туралы қылмыстық iс қозғауы мүмкiн жəне осы сияқты 
жағдайға арызданған жеке тұлға айып негiзiнде азаматтық қуыным беруге құқылы. Лауа-
зымды тұлғалар бұқаралық  ақпарат  құралдарына  шынайы  ақпарат  жариялауға  тыйым  
салу  үшін  жала  жəне диффамация ережелерін заңды түрде пайдаланады. Қылмыстық 
жəне Азаматтық кодексте жала жапқаны үшін заңнамалық актіні шектемей   немесе 
жоғары айыппұлсыз  заңды түрде жауапкершілікке тарту деген тармақ бар. Иеленушілер-
ден, редакторлардан, таратушылардан, баспа  үйлері  мен  журналистерден  жарияланатын  
ақпараттың  шынайылығын дереккөздерге қарамастан дəлелдеуді талап ететін ережелер 
əр деңгейдегі цензураның бар екенін көрсетеді. 

 
Заң бойынша, бұқаралық ақпарат құралдарында немесе «ақпараттық-коммуникациялық  
желілерде» жала жапқаны үшін ірі көлемді айыппұлдар мен түрмеге отыру сияқты жаза 
түрлері қарастырылған. Журналистер мен құқық қорғаушылар «үкімет аталмыш ереже-
лердің негізінде тергеу журналистикасын шектей түседі» деп алаңдауда. 

 



   
           

 

Ұлттық қауіпсіздік: Заң  бойынша  Президенттің  денсаулығы,  қаржысы  немесе  жеке  
өмірі, сондай-ақ   пайдалы   қазбалар   қоры,   үкіметтің   шетелдік   кредиторларға   қарызы   
туралы экономикалық    мəліметтер    туралы    ақпарат    таратқан    жағдайда    жауап-
кершілікке    тарту көзделген.  Осыған  ұқсас  мəселелерді  болдырмау  үшін  бұқаралық  
ақпарат  құралдары көбіне Президентке жəне оның отбасына қатысты цензураны өздігінен 
жасайды. 

 
Заң  «Ұлттық  қауіпсіздікке  зиян  келтіретіндей  ақпаратты  қасақана  бұрмалауға, сенімсіз 
ақпарат  тарату  мақсатында  қоғамдық  жəне  жеке  санаға  ықпал  етуге»  тыйым  салады.  
Заң сарапшылары «сенімсіз ақпарат» ұғымының қолдану аясы өте кең деп айтқан. Заң 
сондай-ақ байланыс желілерінің   иелерінен   жəне   қызмет   көрсету   мамандарынан   
лаңкестік  жағдайында    жаппай    тəртіпсіздікті    басу    мақсатында    билік    органдарының  
бұйрығына бағынуды талап етеді. 

 
Заң «экстремизмді»  үгіттейтін, дəріптейтін   немесе   «əлеуметтік   алауыздық тудыратын»     
мəлімдемелерді     жариялауға     тыйым     салады.  Халықаралық     құқық сарапшыларының  
айтуынша,  үкімет  бұл  ұғымдарға нақты анықтама бермеген. Үкімет  бұқаралық  ақпарат  
құралдарын  Президентті  сынағаны  үшін  жазамен  қорқытады; қорқыту   жазасына   
мəжбүрлеу   шаралары   мен   азаматтық   қуыным   кіреді.   Бұл шаралар бұқаралық  ақпарат  
құралдарына  қатты  ықпал  еткенмен,  мемлекеттік  саясатты  сынау  əлі де жалғасты.  
Жергілікті  билік  органдарының  бұқаралық  ақпарат  құралдарына  қысым жасауы 
жалғасты. 
 
Интернет еркіндігі 
 
Үкімет онлайн контентті жан-жақты бақылауға алды. Бақылаушылар үкіметтің оппозици-
ялық    веб-сайттарды    бұғаттағанын немесе кіруді баяулатқанын хабарлады. Бақылаушы-
лардың көбі үкімет интернет-чатта жазылған жазбаларға үкіметтің  жұмысына қатысты оң  
пікірлер  қосады  деп  санайды.  Үкімет  мемлекеттегі  интернет қызметін жеткізушілерді,   
оның   ішінде   мемлекет   меншігі   «Қазақтелеком»   компаниясын қадағалайды. Дегенмен 
веб-сайттарда    əр түрлі    пікірлер,    оның    ішінде    үкіметке    сыни көзқарастарын 
білдірген пікірлер көп. Ресми статистика бойынша, 2018 жылы халықтың 73 пайыздан 
астамы интернетке қол жеткізді. 
 
Қаңтар айында БАҚ туралы заңға енгізілген түзетулер өз күшіне енді. Өзгертілген заң бар-
лық онлайн комментаторларды тіркеуге жəне тіркеу туралы ақпаратты сұратқан жағдайда 
құқық қорғау органдарына жіберуге міндетті веб-сайттарда азаматтардың анонимді 
түсініктеме қалдыруларына тыйым салды. Нəтижесінде онлайн бұқаралық ақпарат құрал-
дарының көпшілігі қоғамдық талқы платформаларын жабуды таңдады. 

 
Қорғаныс жəне аэроғарыш өнеркəсібі министрлігі «.kz» интернет домендерінің тіркелуін 
бақылап отырды. Билік органдары елден тыс қызмет жасайтын серверлердің тіркелуін 



   
           

 

тоқтата немесе күшін жоя алады.  Бақылаушылар тіркеу процесін тым  қатаң  жəне  теріс 
мақсатта пайдалануға  оңай деп  сынады. 

 
Үкімет  интернет  қызметі  туралы  ережелер  енгізді.  Ережелер  бойынша,  барлық  интер-
нет-кафелерде  бақылаушы  камералардың  болуы  талап  етіледі,  интернет  қолданушылар  
міндетті түрде  жеке  куəлігін  көрсетуге  тиіс,  интернет-кафелер  кірген  веб-сайттар  
бойынша  журнал жүргізу  керек  жəне  құқық  қорғау  органдарының  өкілдері  интернет  
қолданушылардың  аты-жөні мен кірген сайттары туралы ақпаратқа қол жеткізе алады. 
 
Бірнеше жағдайда үкімет веб-сайттарды бұғаттағанын жоққа шығарды. Блогерлер тəуелсіз 
жаңалықтар сайттарының баспашылары сияқты өз сайттарының кей-кезде бұғатталғанын 
хабарлады. 
 
13-наурызда Астана соты қашқын банкир Мұхтар Əблязовтың басшылығындағы 
«Қазақстанның демократиялық таңдауы» қозғалысына тыйым салды. Сол күні Ақпарат 
жəне коммуникация министрі Дəурен Абаев Əблязовтың əлеуметтік желілерге 
қолжетімділігі шектелетінін мəлімдеді. Интернет пайдаланушылар Аблязов тікелей транс-
ляцияға шыққан кешкі уақытта Facebook, Instagram жəне YouTube желілерінің бұғаттала-
тынын хабарлады. Үкімет жауапкершіліктен бас тартты жəне бұған техникалық 
қиындықтар жауапты деп мəлімдеді.  
 
Шілдеде Қорғаныс жəне аэроғарыш өнеркəсібі министрлігі зиянды бағдарламалық қамтама 
орналастырған 288 веб-сайттың заң бұзушылық əрекеті туралы Желілік ақпарат орталығын 
хабардар еткенін мəлімдеді. Тіркеу деректерін түзету мүмкін болмағандықтан 124 веб-сайт 
бұғатталды.  

 
Үкімет   тарапынан   қадағалау   басым   болды.   «Желідегі   еркіндік»   2018   жылғы   
есептік баяндамасында  “үкімет  интернеттің  инфрақұрылымын  мазмұнды  қадағалау  мен  
бақылауға жағдай  жасау  үшін”  орталықтандырды  делінген.  Ұлттық  жəне  жергілікті  
билік  органдары интернет-трафикті  жəне  онлайн  режиміндегі  байланыстарды  қадағалап  
отырды. «Желідегі еркіндіктің» мəлімдеуінше, “билік органдары медиа пайдаланушылар-
дың жоспарлы іс-əрекеттері туралы алдын ала білгендіктен əлеуметтік желілерді пайдала-
натын белсенділерге ара-тұра кедергі жасаған немесе жазалаған”. 

 
 
«Желідегі  еркіндік»  мемлекет  үкіметке  жыл  бойы  жедел  тергеу  жұмыс  жүйесін  
жүргізуге жағдай жасады деп баяндады. Бұл жағдай үкіметке Deep Packet Inspection (DPI) 
деп аталатын бақылау  əдістерін  қолдануға  мүмкіндік  берді  делінген.  Қазақтелеком  DPI  
жүйесін  трафикті қадағалауға  пайдаланса,  Check  Point  Software  Technologies  компани-
ясы  2010  жылы  аталмыш жүйені  инфрақұрылымның  негізі  ретінде  орнатқан.  Сондай-
ақ  есептік  баяндамада  қадағалау органы  интернетке   мониторинг   жасау   үшін   Ұлттық   
ақпараттық   кеңістікті   тексеретін автоматтандырылған жүйе деп аталатын жаңа техноло-
гия түрін қабылдағаны жайлы айтылған. 



   
           

 

 
Академиялық еркіндік жəне мəдени іс-шаралар 

 
Үкімет академиялық  еркіндікке  тұтас  шек  қоймайды,  бірақ  Президент пен  оның  отба-
сының абыройы мен  ар-намысын даттауға тыйым салу сияқты жалпыға бірдей шектеулер 
ғылыми қызметкерлерге де қатысты. Сол себепті көптеген ғалымдар өзін-өзі цензура-
лайды. Қаңтарда ғалымдар тобы ғылыми жұмыстарға гранттар бөлу кезінде сыбайлас 
жемқорлықты жоюды сұрап президентке хат жолдады. Ғалымдар гранттарды бөлу 
жөніндегі Ұлттық ғылыми кеңесті гранттарды əділетсіз бөлгені үшін сынға алды. Бұған 
жауап ретінде Білім жəне ғылым министрлігінің Ғылым комитеті полицияға шағым түсірді, 
Алматыдағы Астрофизика институтының ғалымы президентке хат жолдаған кезде жалған 
қол жинады деген айыппен іс қозғады. Əрі қарайғы əрекет айтылған жоқ. 

 
b. Бейбіт жиындар жəне қауымдастық еркіндігі 

 
Бейбіт жиындар еркіндігі 

 
Заңда жиналу еркіндігіне шектеу қойылған, алайда бұл заңға қатысты айтарлықтай шекте-
улер болды.   Заң   жиындар, қоғамдық  митингілер,  демонстрациялар,   шерулер,   пикеттер   
мен ереуілдер  əлеуметтік  жəне  саяси  тұрақтылықты  бұзып,  ұлттық  қауіпсіздікке  қауіп  
төндірсе, оларды санкцияланбаған іс-шаралар деп белгілейді. 

 
Заң  бойынша,  заңсыз  жиналыстарды  ұйымдастыруға  немесе  қатысуға,  сондай-ақ  
мүлікпен, байланыс құралдарымен, құрал-сайманмен жəне тасымал құралдарымен қамту 
түрінде көмек көрсетуге,  егер  аталған  көмек  түрлері  азаматтардың  құқықтары  мен  
заңды  мүдделеріне, ұйымдарға  немесе  қоғам  жəне  үкіметтің  заңмен  қорғалған  мүдде-
леріне  елеулі  зиян  келтірсе, айыппұл салынады. 

 
 
Заңға сəйкес ұйымдар жергілікті билік органдарынан демонстрация немесе қоғамдық жи-
налыс өткізуге  рұқсат  алу  үшін  кем  дегенде  10  күн  бұрын  өтініш  жасаулары  керек.  
Оппозиция өкілдері    мен    адам    құқықтарын    қорғау    бақылаушылары    қоғамдық    
жиналыс өткізу процедурасын  күрделі  жəне  анық  емес  дейді  жəне  10  күндік  хабарлама  
мерзімі  адамдарға қоғамдық жиналыстар мен демонстрацияларды ұйымдастыруға 
қиындық туғызады. Сондай-ақ жергілікті     билік     органдары     демонстрация     өткізу     
бойынша     көптеген     өтініштерді қабылдамайды немесе қала орталығынан алыс жерде 
өткізсін деген шартпен ғана рұқсат береді.   
 
Алматыдағы белсенділер олимпиада жүлдегері Денис Теннің өлімінен кейін полиция ре-
формасын талап ету үшін 4 тамызда қоғамдық жиналыс өткізуге өтініш білдірді. Қала 
əкімшілігі Алматыдағы қоғамдық іс-шараларға арналған жалғыз жерде басқа іс-шара 
өтетінін айтып өтінішті қабылдамады. Астана қаласы əкімдігі де демонстрация өткізуге 



   
           

 

өтінішті қабылдамады. Алматылық белсенділер кейіннен келесі айдың кез-келген күні жи-
налыс өткізуге 31 өтініш жіберді; қала əкімшілігі ешбірін қабылдамады. 
 
10 мамырда бірнеше ондаған адам саяси тұтқындарды босату жəне азаптауларды тоқта-
туды талап ету үшін қашқын банкир, «Қазақстанның демократиялық таңдауы» (ҚДТ) 
заңсыз қозғалысының басшысы Мұхтар Əблязовтың бастамасымен наразылық акциясына 
шықты. Наразылық үкіметтің қолдауына ие болмады. Белсенділердің айтуынша, полиция 
наразылық білдірушілерді таратып, бірнеше адамды, соның ішінде кездейсоқ жолаушылар 
мен кəмелетке толмағандарды ұстады. Ұсталғандардың кейбіріне айыппұл салынды 
немесе қысқа мерзімді əкімшілік қамауға алынды. Үкімет ұсталған немесе жазаланған 
наразылық білдірушілердің саны туралы ешқандай ресми мəлімет бермеді. 
 
23 маусымда ҚДТ тағы бір заңсыз митингі ұйымдастырды. Полиция наразылық акцияла-
рына қатысты деген күдікпен бірнеше адамды алдын-ала қамауға алды. Адам құқықтарын 
қорғау жөніндегі ұйымдардың хабарлауынша, тұтқынға алынғандардың арасында 
жолаушылар, қарт адамдар, жүкті əйелдер мен балалар болды. Бірнеше қалаларда іс-ша-
раны түсіріп-хабарлауға келген журналистер қысқа уақытқа ұсталды. Барлық ұсталғандар 
полиция учаскелеріне жеткізіліп, бірнеше сағат бойы тамақсыз жəне сусыз қамауда ұста-
лынды. Адам құқықтарын бақылаушылар полицияның адамдарды негізсіз қамауда 
ұстағанын жəне тұтқындарды қамауда ұстау барысында көптеген процедуралық заң 
бұзушылықтар жібергенін сынға алды. Ұсталғандардың саны туралы ресми мəлімдемелер 
жоқ. Құқық қорғаушылар Алматыда жүзден аса адам, Астанада отыз, ал Шымкентте 
кемінде он адам ұсталғанын мəлімдеді. Кейбір қалаларда наразылық білдірушілер полици-
яның араласуынсыз тарап кетті. 
 

 
Қауымдастық еркіндігі 

 
Заң   қауымдастықты   шектеулі   еркіндікпен   қамтамасыз   етеді,   алайда   аталмыш заңға  
қатысты елеулі шектеулер  қойды.  Қоғамдық  ұйымдар,  діни  топтар  құрған  жағдайда  
Əділет Министрлігінде, сондай-ақ іс-шараның өту орнына байланысты əр өңірдің 
жергілікті əділет басқармаларында  тіркелуге  тиіс.  Заң  қоғамдық  немесе  діни  қауымда-
стықтан  іс-шаралардың нақтылығын  анықтауды  талап  етеді,  ал  талаптан  тыс  əрекет  
жасайтын  қауымдастыққа ескерту   жасалады,   айыппұл   төлетеді,   қызметі   уақытша   
тоқтатылады   немесе   тыйым салынады.  Тіркелмеген    қоғамдық    ұйымдарға    мүше 
болу  айыппұлдар, бас бостандығынан айырылу, ұйымның жабылуы немесе іс-шараларды 
тоқтату сияқты əкімшілік немесе қылмыстық жаза түрлеріне кесіледі. 

 
ҮЕҰ   қоғамдық   қауымдастықтарды   тіркеуде   бірнеше   қиындықтардың   болғанын   
айтты. Үкіметтің   мəліметіне  сəйкес,  ұсынылған   құжаттарда   сəйкессіздіктер   болған.    
 



   
           

 

Бөлек заңнамада  қамтылған  діни  топтардан басқа мүшелік ұйымдар жергілікті деңгейде 
кемінде 10 мүшеге дейін тіркеуі керек жəне мемлекеттік тіркеу үшін елдің үштен бір 
бөлігінен астам өңірлерінде бөлімшелері болуға тиіс. Үкімет саяси партиялар мен   кəсіпо-
дақ   ұйымдарын   мүшелік   ұйымдар   ретінде  қарастырды, алайда саяси партиялардан 
тіркелуге 40 000 қол талап етті. Егер басқарма органдары жүйесіз қол қою туралы шағым-
данса, тіркеу үдерісі қолдың жалпы саны қажетті төменгі саннан асқан жағдайда ғана 
жалғасуы мүмкін. Заң этникалық, жыныстық немесе діни негізде құрылған партияларға 
тыйым салады. Заң сондай-ақ, Қарулы Күштердің мүшелеріне, құқық қорғау органдары-
ның   қызметкерлеріне   жəне   ұлттық   қауіпсіздіктің   басқа   ұйымдарына, сонымен қатар 
судьяларға кəсіподақ ұйымдары мен саяси партияларға мүше болуға тыйым салады.  

 
2015  жылы  Қазақстанға  іссапармен  келген  БҰҰ  арнайы  баяндамашысы  Майна  Киаидің 
пікірінше, саяси партиялар құруды реттейтін заңнама мəселелерге толы, себебі тіркеуге  
дейінгі  қиындық  келтіретін  міндеттемелерді  жүктейді.  Қиындықтардың  қатарына 
мүшелікке  қойылатын  жоғары  талап,  уақыт  пен  біршама  қаражатты  талап  ететін  толық 
құжаттама жинап тапсыру кіреді. Мұндай талаппен кішігірім партиялардың ашылуы 
мүмкін емес.   Майна   Киаи   сондай-ақ   ұсынылған   партиялардың   тіркелуіне   жауапты   
лауазымды тұлғаларға берілген өкілеттілікке, тіркеу үдерісінің  ашық өтпегеніне, үкіметтің  
құжаттарды қарау уақытын мерзімсіз ұзартуына қатысты алаңдаушылық білдірді. 

 
ҮЕҰ  2015  жылғы  қаржы  заңына  сəйкес,  барлық  «үкіметтік  емес  ұйымдар,  еншілес 
компаниялар    жəне    шетелдік, халықаралық    коммерциялық    емес    ұйымдардың 
өкілдіктерінен» «іс-шаралар, оның ішінде құрылтайшылар, активтер, қорлардың көзі ту-
ралы ақпарат  жəне  жұмсалған   қаражат   туралы   есеп»   беру   талап   етіледі.   «Уəкілетті   
орган» бұқаралық  ақпарат  құралдары  тарапынан  жарияланған  баяндамалардың, жеке 
жəне заңды тұлғалардан немесе басқа адамдардан келіп түскен шағымдардың «растығын» 
тексеруге құқылы. Растау барысында есепте мезгілсіз не күмəнді ақпарат анықталған  
жағдайда,  бұл əкімшілік  құқық  бұзушылық  саналады  жəне  53  025  теңге  (159  АҚШ 
доллары)  көлемінде  айыппұл  салынады немесе  бір  жыл  ішінде  заң  бұзушылық  түзетіл-
месе немесе  қайталанса,  үш  ай  мерзімге  дейін  қызметі  тоқтатылып əкімшілік  жазаға 
тартылады.   Төтенше   жағдайларда   үлкен   айыппұлға, ұйымның   қызметінің тоқтаты-
луына немесе жабылуына əкелетін қылмыстық жаза қолдануға болады. 

 
Заң қоғамдық қауымдастық мүшелері үкімет жұмысына заңсыз араласқан жағдайда 636 
300 теңге (1 910  АҚШ  доллары)  көлемінде  айыппұл  төлетеді  немесе  75  күнге  дейінгі  
мерзімге  бас бостандығынан  айыру  жазасына кеседі.  Егер заң  бұзушылық  ұйым  же-
текшісінің тарапынан  жасалса,  1,06  миллион  теңге  (3 180  АҚШ  доллары)  көлемінде  
айыппұл  төлеу немесе  90  күннен  аспайтын  мерзімге  бас  бостандығынан  айыру  жазасы  
беріледі.  Заңда «заңсыз араласу» анық жазылмаған. 

 
Заңға  сəйкес,  қоғамдық  қауымдастықтың  басшылары  мен  мүшелеріне  жарғыдан  тыс  
іс-шаралар  ұйымдастырғандары  үшін  айыппұл  салынуы  мүмкін.  ҮЕҰ  мүшелерінің  



   
           

 

ұйымға немесе   жеке   өзіне   байланысты   іс-əрекеттері   арасындағы   айырмашылық   
заңда   айқын көрсетілмеген. 

 
Заң бойынша чектер мен шетелдік қорлардың шығындары, активтері жайлы толық есеп 
беру міндетті;  сонымен   қатар  шетелдік  қорлардың   көмегімен   жарыққа  шыққан   бар-
лық жарияланымдарды белгілеу міндетті. Егер осы талаптар орындалмаса, заң бойынша 
əкімшілік жəне қылмыстық жауапкершілікке тартылады,   сондай-ақ   шетелдік  қорлармен 
ұйымдастырылған  кездесулер,  наразылықтар,  жəне  осыған  ұқсас  іс-шаралар  өткізуге  
қатаң тыйым салынады. 

 
c. Дін таңдау еркіндігі 

 
АҚШ      Халықаралық      дін таңдау      еркіндігі      есебін      мына      сілтемеден      көруге      
болады www.state.gov/religiousfreedomreport/.  

 
d. Жүріп-тұру еркіндігі 
Ел ішінде  жүріп-тұру  еркіндігі  шетелге  баруға,  эмиграцияға  жəне  Отанына  оралуға  
еркіндік  береді. Кейбір  заңды  шектеулерге  қарамастан,  үкімет  бұл  құқықтарға   құр-
метпен  қарайды.  Үкімет мемлекет  ішінде  қоныс  аударған  адамдарды,  босқындарды,  
баспана  сұраған  адамдарды, азаматтығы жоқ адамдарды жəне басқа да тұлғаларды қорғау 
мен көмек көрсету үшін БҰҰ Босқындар    істері    жөніндегі    Жоғарғы    комиссарының    
басқармасымен    жəне  басқа гуманитарлық ұйымдармен ынтымақтастық жасайды. 
 
Мигранттарды, босқындар мен азаматтығы жоқ адамдарды қорлау: Құқық  қорғаушы  бел-
сенділер  еңбек  мигранттарының,  əсіресе,  реттелмейтін  мигранттардың қыруар   құқық  
бұзушылықтарын   атап   өтті.  БҰҰ   Халықаралық   көші-қон   ұйымы  (ХКҰ) Ресейге 
қайта келуге тыйым салғандықтан Қазақстанда қалуды жөн көрген адамдар саны артып   
келетінін   баса   айтты.   Үкіметтің   этникалық   қазақ   репатриантарды (оралмандар) 
қоспағанда, мигранттардың   бірігуіне қатысты  арнайы   заңдылық   жоқ.   Көршілес   Ор-
талық   Азия елдерінен  келген  еңбек  мигранттарының  біліктілігі  көбінесе  төмен  жəне  
олар  қол  күші жұмысын    іздейді.    Оларды    қауіпті    жұмыстарға    жұмылдырып,    
көбіне    қысым көрді.   Мигранттардың   құқықтық   мəртебесі реттелмегендіктен олардың 
жағдайы нашар: жұмысшылар өз құқықтарын, халықаралық еңбек ұйымы мен көші-қон  
туралы  заңнаманы,    жергілікті    мəдениетті    немесе    тілді    білмейді.     
 
Белсенділер мигранттардың құқықтарын бұзудың негізгі түрлеріне еңбек келісімшартта-
рының жоқтығы, жұмыс жағдайының нашарлығы, ұзақ жұмыс уақыты, айлықтың төмен-
дігі, айлықты бермеу не кешіктіру, сондай-ақ тиісті баспананың болмауы туралы айтқан. 
Мигрант жұмысшылар адам саудасы  мен  мəжбүрлі  еңбектің  құрбаны  болу қаупіне  ұшы-
рады,  ал  Халықаралық  еңбек ұйымы мигранттардың сот жүйесіне, əлеуметтік көмек 
немесе алғашқы медициналық көмек алуға шектеулі қолжетімділігі мен қолжетімсіздігін 



   
           

 

көрсетті. 2018 жылы Адам құқықтары жөніндегі Халықаралық Федерация өз есебінде 
еңбек мигранттарының құқықтарын бұзу фактілері полиция күштері мен басқа да мемле-
кеттік мекемелердің сыбайлас жемқорлығын қамтитынын көрсетті. Баяндамада қоғамдағы 
мигранттарға қатысты кемсітушіліктің артуы, ақпараттың жоқтығы, білім беру жəне тілдік 
қиындықтар жөнінде айтылды. 

 
Ел iшінде жүріп-тұру: Үкімет елде бес күннен астам уақытқа қалған шетелдіктерден көші-
қон   полициясына   тіркелуді   талап   етеді.   Елге   келген шетелдіктер келген жерлерінің  
шекаралық  бекеттерінде  немесе  əуежайларында  тіркелуге тиіс.  Кейбір  шетелдіктер  
үшін  тіркелу  орны  барған  жерінен  алыс  болғандықтан үлкен мəселеге айналды.  Үкімет-
тің  Көші-қон  Саясатын  Жетілдіру  Тұжырымдамасына  ішкі  миграция, этникалық қазақ 
оралмандарының елге оралуы жəне сыртқы еңбек миграциясы енген. 2017 жылы үкімет 
Еуразиялық Экономикалық Одақ елдерінің мигранттарына елде 90 күнге дейін қалуға  
мүмкіндік  беру  үшін  мигранттар  туралы  ережеге  түзетулер  енгізді.  Заңды  мигрант 
қызметкерлердің отбасына олардың   жұмысқа   кірген   күнінен   бастап   тіркелуге 30   күн 
берілетін  жеңілдік  бар.  Үкімет  нормативтік  актілерді  бұзған  адамдарды  депортация-
лауға толық өкілетті. 

 
Үкімет  2011  жылдан  бері  басқа  елдерден  келушілер  ережесін  өрескел  бұзғандары  
үшін депортацияға ұшыраған шетелдіктердің саны туралы есеп бермеген. Депортацияға 
ұшыраған тұлғалар  өз  елдерінде  қудалаудан  үрейленген  жағдайда  баспана  сұрай алады.  
Үкімет қылмыстық іс бойынша күдікті адамдардан тұрғылықты қаладан кетпеу туралы 
өтінішке қол қоюды талап етті. 

 
Билік органдары шетелдіктерден Қытай шекарасымен шектес нақты аймақтарға жəне 
əскери қондырғыларға   жақын   қалаларға   баруға   алдын   ала   рұқсат   алуды   талап   
етті.   Үкімет Байқоңырдағы əскери базалар жəне Ғарышқа ұшу орталығынының кей ай-
мақтарға жақын орналасқандығынан шетелдіктер үшін жабық екенін жариялады. 

 
Шетелге  шығу:   Үкімет   азаматтардан   уақытша   шығу   визаларын   талап   етпеді,   
алайда азаматтардың  қылмыстық  немесе  азаматтық  сот  ісі  жүріп  жатса,  жазасын  толық  
өтемесе,  салық,  айыппұл,  алимент,  коммуналдық  төлемдерді төлемесе, əскери борышы 
өтелмесе елден шығуға рұқсат бермеді. Басқа елге шығу барысында жалған құжаттар   
ұсынған   жағдайда   азаматтарға   шығуға   тыйым   салынады, ал   əскери қызметшілер   
жағдайды   ерекше   бақылауға   алады.   Заң   мемлекеттiк   құпиямен   жұмыс жасайтын  
адамдардан  жұмыс  iстейтiн  мемлекеттiк  органнан  елден  уақытша  шығуға  рұқсат алуды 
талап етедi.   
Қуғын-сүргін:   Заң   тиісті   үкіметтік   органның   немесе   сот   шешімі болған жағдайда  
мəжбүрлі  қууға тыйым салмайды. 

 
Босқындарды қорғау 



   
           

 

 
Үкімет нəсіліне,  дініне,  ұлтына,  белгілі  бір  əлеуметтік  топқа  мүшелігіне  немесе саяси  
көзқарасына  байланысты өмірі мен бостандығына қауіп  төнген босқындарға көмек 
көрсету үшін  БҰҰ БЖКБ жəне басқа  ұйымдармен ынтымақтастық құрды. Елде 600-ге 
жуық босқындар бар, ал үкімет осы жылдың бірінші тоғыз айында 6 адамды босқын деп 
таныды. Өткен жылдармен салыстырғанда, босқындардың өтініштер саны мен үкімет та-
рапынан мақұлдау көрсеткіші елеулі түрде төмендеді. 

 
Панаға қол жеткізу: Заң баспана беру немесе босқын мəртебесін беруді қарастырады жəне 
үкімет  босқындарды  қорғауды  қамтамасыз  ететін  жүйені  құрды.  БҰҰ  БЖКБ  заңды  
түрде үкіметке  шағымдана  алады  жəне  депортацияға  ұшыраған  тұлғалардың  атынан 
əрекет ете алады. Заң, бірқатар қолданыстағы ережелер мен заңнамалар баспана беру жəне 
босқын мəртебесін беруді реттейді. 

 
Босқындар мəртебесін айқындау рəсімі мемлекеттік қызметтерге қолжетімділікті, соның 
ішінде заңды түрде тіркелуге жəне ресми құжаттар алу құқығын көрсетеді. Ішкі істер ми-
нистрлігінің көші-қон полициясы департаменті  босқындардың  мəртебесін  белгілеу рəсім-
дерін  жүргізеді. Елде баспана іздейтін кез-келген тұлға үшін баспана алу процедураларын 
жүргізу мүмкіндігі бар.  БҰҰ  БЖКБ  мəліметтері  бойынша,  босқындарға қатысты жүйе 
екі негізгі мəселелеге тап болды. Біріншіден, Қазақстан аумағына кіру шектеулі. Шекараны 
заңсыз кесіп өткен адам қылмыстық сотқа тартылуы мүмкін жəне қылмыстық əлеуеті бар 
адам ретінде қарастырылуы мүмкін. Екіншіден, баспанаға қол жеткізу процедуралары ха-
лықаралық стандарттарға сəйкес келмейді. Билік органдары қауіпсіздік шарттарын сыл-
таурата отырып, жеке басын куəландыратын құжаттары жоқ шекарадағы адамдардан 
баспана беру туралы өтініштерді зауықсыз қабылдайды.  

 
Баспана   іздеушілердің   елдің   шекаралары   мен   басқа   аймақтардың   билік   орында-
рының арасындағы   қозғалысын   басқаратын   заңнамалық   база   жоқ.   Баспана   ізде-
ушілер үшін ешқандай қабылдау орындары жоқ. Үкімет баспана іздеген адамдарға тұрғын 
үй, жəрдемақы жəне де басқа əлеуметтік жеңілдіктерді ұсынбайды. Заң ата-анасынан ай-
рылған балалар мен мүгедектер    сияқты    ерекше    қажеттіліктері    бар    адамдар    үшін    
сараланған    рəсімдер қарастырмайды.   Баспана   іздеуші   адамдар   мен   ерекше   
қажеттіліктері   бар   босқындар қаржылық  немесе  медициналық  көмекке  құқығы  жоқ.  
ЛГБТИ жағдайларын қоса  алғанда, арнайы істерді қарау бойынша нұсқаулар жоқ. 

 
Жұмыспен қамту:  Босқындар  үкіметтен  жұмысқа  орналасу  жəне  əлеуметтік  көмек  
алуда қиындықтарға   тап   болды.   Заң   бойынша   босқындар   жеке   кəсіпкерлікпен   
айналысуды қоспағанда,  жұмыс    істеуге    құқылы.    Жергілікті    жұмыс    берушілер  
босқындардың құқықтарын білмегендіктен олар еңбек нарығына шығуда қиындықтарға 
тап болды. 

 
Негізгі қызметтерге қол жеткізу: Үкімет мойындаған барлық босқындарға елде заңды түрде 
тұруына мүмкіндік беретін  босқын  сертификаты  беріледі.  Босқындардың  көпшілігі  біраз 



   
           

 

жылдар бойы елде тұрып  жатыр. Олардың  «уақытша тұратын  шетелдіктер» мəртебесі 
1951 жылғы  Конвенцияда  жəне  заңда  көрсетілген  құқықтардың  толық  кешеніне  қол  
жеткізуге кедергі   келтіреді.   Босқын   мəртебесі   бір   жылға   беріледі   жəне   жыл   сайын   
жаңарып отырылуға тиіс. Биыл босқындардың жарамды төлқұжаты болған жағдайда 
тұрақты тұруға өтініш беруге мүмкіндігі болды. Кейбір босқындар биыл тұрақты тұруға 
рұқсат алды жəне олар бес жыл өткеннен кейін Қазақстан азаматы бола алады. Заңда 
сондай-ақ, ерекше мұқтаждықтары бар босқындар мен пана сұраушы босқындарға жағдай 
жасау туралы ережелер жоқ. Босқындар ел азаматтары сияқты білім алуға жəне денсау-
лығын күтуге құқылы, бірақ əлеуметтік жəрдемақылар мен жеңілдіктер ала алмайды. 

 
БҰҰ  БЖКБ  үкіметпен  босқындар  мен  баспана  іздеушілерге  көмек  көрсетуде шынайы 
қарым-қатынастар   орнатқанын   хабарлады.   Үкімет əдетте   БҰҰ   БЖКБ-ның тұтқын-
далған шетелдіктерге тиісті түрде қарауға жəне мəртебелерін  əділетті  анықтауға 
мүмкіндік берді. 

 
Үкімет жалпылай алғанда жергілікті босқындар топтарына сабырлықпен қарайды. 

 
Тəуелсіз     Мемлекеттер     Достастығы     (ТМД)     аумағында     Минск     көші-қон туралы 
конвенциясына сəйкес, үкімет шешендерді босқындар ретінде танымады. Шешен азамат-
тары кез-келген  ТМД  азаматтары  сияқты  180  күнге дейін  уақытша  тұрғын заңды  мəрте-
бесін  алады.  Бұл уақытша тіркеу ұзартылып тұрады, бірақ жергілікті көші-қон лауазымды 
тұлғалары уақытша тіркеудің ұзартылуын өз қалауымен жүргізеді. 

 
Үкімет Қытаймен бір елдің аумағында басқа елдің этникалық сепаратистерінің болуына 
жол бермеу туралы келісімге қол қойды. БҰҰ БЖКБ мəліметі бойынша, жылдың бірінші 
тоғыз айы ішінде үш ұйғыр босқын мəртебесін алды. 

 
Азаматтығы жоқ адамдар 

 
Конституция мен заң азаматтығы жоқ адамдармен қарым-қатынас жасау жолдарын ұсы-
нады жəне   мемлекет   жалпылай   алғанда,   елдегі   азаматтығы   жоқ   адамдардың   
ауыртпалығын елеулі  түрде  жеңілдету  жөнінде  өз  міндеттемелерін  қабылдады.  
Қыркүйектегі  жағдай бойынша,  шамамен  6900  адам  ресми  түрде  азаматтығы  жоқ  адам 
ретінде  тіркелді.  Елде азаматтығы  анықталмаған,  нақты  азаматтығы  жоқ  немесе  аза-
маттығын  жоғалту  қаупі  бар азаматтардың  басым  көпшілігінің  жеке  басын  куəланды-
ратын  құжаттары  жоқ,  ТМД  елдерінде берілген жеке куəліктері бар немесе кеңес 
дəуіріндегі паспорттары бар. Бұл адамдар əдетте шалғай жерлерде ресми құжаттарсыз 
тұрып жатты.  

 
2017 жылдың шілдесінде Президент Үкіметке ауыр терроризм жəне экстремизммен байла-
нысты қылмыстары   үшін   сотталған   адамдарды,   соның   ішінде   «мемлекеттің   мүдде-
леріне   зиян келтіргені үшін» Қазақстан азаматтығынан айыруға мүмкіндік беретін заңға 
қол қойды. 



   
           

 

 
БҰҰ БЖКБ-ның деректері бойынша, заңда азаматтығы жоқ адамдар деп танылған адам-
дарға бірқатар  құқықтар  қарастырылған.  Ресми   түрде  тіркелген   азаматтығы  жоқ  адам-
дардың құқықтық  мəртебесі  құжатталған  жəне  азаматтығы  жоқ  адамның  куəлігі  түрінде  
10  жылға тұрақты  тұру  құқығына  ие  болып  саналады.  Заңға  сəйкес,  елде  бес  жыл  
тұрғаннан  кейін азаматтығы  жоқ  адамдар  азаматтық  алуға  өтініш  бере  алады.  Тұрақты  
тұратын  жері  бар, бірақ ресми түрде азаматтығы жоқ деп танылған адамдардың елде 
туылған балалары азаматтар деп танылады. Елде  жақын  туыстары  бар  этникалық  
қазақтар  үшін,  сондай-ақ  келісімге  сəйкес, Украина, Беларусь, Ресей жəне Қырғызстан 
азаматтары үшін құқықтық процедура бар. Заң Үкіметке   азаматтық   алу   өтінішін   қара-
уға   алты   ай   уақыт   береді.   Кейбір   үміткерлер бюрократиялық  үдерістің  ұзаққа  
созылуы  себебінен  азаматтықты  алу  созылып кететініне шағымданды. Қысқаша 
айтқанда, заңда азаматтығы жоқ адамдарға жеңілдетілген азаматтық құқық беру рəсімі    
көзделмеген.    Қолданыстағы    заңнама бойынша,   ата-аналардың    жеке    басын куəлан-
дыратын құжаттары жоқ болса, балаларының туу туралы куəліктерін ала алмайды, бұл 
олардың білім алуға, тегін медициналық көмекке жəне жүріп-тұру еркіндігіне кедергі 
келтіреді. 

 
Өтініштері қабылданбаған немесе азаматтығы  жоқ адамдардың  мəртебесі кері қайта-
рылған жағдайда шешімге шағымдануы мүмкін, бірақ мұндай өтініштерді қарау ұзаққа со-
зылады. 

 
Ресми  түрде  азаматтығы  жоқ  адамдар шетелдіктер сияқты  тегін медициналық көмекке 
қол жеткізе алады, бірақ бұл Денсаулық сақтау жəне əлеуметтік даму  министрлігі  бекіткен  
тізім бойынша, жедел  көмек алумен жəне  21  жұқпалы  ауруды емдеумен  шектелген.  
Ресми  түрде  азаматтығы  жоқ  адамдар  мемлекеттік  лауазымдардан басқа  жұмысқа  ор-
наласуға  құқылы.  Еңбек  келісімшарттарын  жасау  кезінде  қиындықтар туындауы мүмкін. 
Өйткені болжалды жұмыс берушілер бұл заңды құқықты түсінбеуі не одан хабарсыз болуы 
мүмкін. 

 
БҰҰ   БЖКБ   мəлімдегендей, жеке   басын   куəландыратын   құжаттарсыз   азаматтығы   
жоқ адамдар   заңды   жұмыс   істей   алмайды, ал   бұл   заңсыз   еңбек   миграциясы,   
сыбайлас жемқорлықтың өсуіне жəне жұмыс берушілер арасында билікті асыра пайдала-
нуына əкеліп соқтыруы мүмкін. Азаматтығы жоқ адамдардың балалары да азаматтығы жоқ 
деп танылады. 

 
3-бөлім. Саяси процеске қатысу еркіндігі 

 
Конституция   мен   заң   азаматтарға   өз  үкіметін   жасырын   дауыс   беру   арқылы 
жалпыға  бірдей  жəне  тең  сайлау  құқығы  негізінде  өткізілетін  еркін  жəне əділ  сайлауда  
таңдауға  мүмкіндік  береді,  бірақ  үкімет  бұл  құқықты  қолдануды қатаң шектейді. 

 



   
           

 

2007 жылғы конституциялық түзетулер кейбір салаларда заң шығарудағы билікті күшейтсе 
де,  Конституция    Президенттік    билікке    иек    сүйейді.    Президент    жоғары    лауа-
зымды мемлекеттік   қызметкерлерді, соның   ішінде   Премьер-министрді, Кабинетті, Бас 
прокурорды, ҰҚК басшысын, Жоғарғы Сот пен төменгі деңгейдегі судьяларды жəне облыс 
əкімдерін   қызметке   тағайындайды   жəне   қызметтен   босатады.   Мəжіліс   Президенттің 
Премьер-министрді таңдауын растауы керек, ал Сенат Президенттің  Бас  прокурор,  ҰҚК 
басшысы,  Жоғарғы  Соттың  судьялары  мен  Ұлттық  Банктің  басшысын  таңдауын  рас-
тауға тиіс. Парламент ешқашан   Президент   ұсынған   үміткерді  растаудан бас тартпаған. 
Конституцияны  тиімді  түрде  өзгерту  немесе  түзетулер енгізу Президенттің  келісімін  
талап  етеді. Конституциялық  түзетулер  Президенттің  өкілеттік мерзімін екі жылдық 
мерзімге шектемейді, оны алымсақтықтан қорғайды.  

 
«Елбасы  туралы  заңдар»  деп  аталатын  екі  заң  Қазақстан  Республикасының  Президенті 
Нұрсұлтан Назарбаевты Қауіпсіздік Кеңесі мен Қазақстан халқы Ассамблеясының өмірлік 
төрағасы етіп тағайындайды жəне Конституциялық Кеңеске өмір бойына мүше болуға, 
«кез-келген  уақытта  Қазақстан  халқына  үндеу»  жасауға  мүмкіндік беріп, «елдің  да-
муындағы  қажетті барлық бастамаларды» үйлестіруге тиіс деп қарастырады. 

 
Сайлау жəне саяси белсенділік 

 
Жуырдағы сайлау:   2015   жылы өткен   президенттік   сайлауда   Президент Назарбаевқа  
97,5  пайыз  дауыс  берілді.  «Нью-Йорк  Таймстың»  айтуынша,  Назарбаев үкіметіне   қол-
дау   көрсеткен   екі   қарсыласы  шынайы оппозициялық  үміткер ретіндегі қызметін 
атқармады.  ЕҚЫҰ сайлау  процесі  негізінен  тиімді  түрде басқарылғанын айтса, 
ЕҚЫҰ/ДИАҚБ   сайлауды   бақылау   жөніндегі   миссия  дауыс берушілерге саяси балама 
таңдауы берілмегенін,  «оппозициялық»  үміткерлер  Назарбаевтың  жетістіктерін мақтан 
тұтатынын ашық айтқанын сынға алды. Кейбір сайлаушылар Президентке мəжбүрлі түрде 
дауыс беругенін жеткізді.  

 
2017 жылдың  маусымында  сенаттың  47  мүшесінің  16-сы  əр  облыс (əкімшілік  ауданы)  
жəне Астана мен Алматы қалаларының өкілдері ретінде танылған жергілікті өкілді орган-
дар, яғни мəслихат мүшелері арқылы сайланды. Қызметке  сайланған  төрт  сенатор  қайта  
сайланды,  ал  жаңадан  сайланған  сенаторлардың көбісі «Нұр Отан» партиясының ұжы-
мынан болды. 

 
2016  жылғы  мəжілістің  кезектен  тыс  сайлауы  нəтижесінде,  «Нұр  Отан» партиясы  84 
орынды  иеленсе,  «Ақ  жол»  партиясы  жеті  орынды,  ал  Коммунистік Халық   партиясы   
жеті   орынды   иеленді.   ДИАҚБ   сайлау   бюллетеньдерін   толтыру   жəне дауыстардың   
жалпы    саны    туралы    хабарлады.    ДИАҚБ    сайлаудың    демократиялық міндеттеме-
лерге сай жүргізілмегенін сынға алды. Заңнамалалық база іргелі азаматтық жəне  саяси  
құқықтарға  айтарлықтай  шектеу  қойды.  Сайлау  күні  дауыс  беру,  дауыстарды санау  



   
           

 

жəне   қорытындылау  кезінде   елеулі   процедуралық   қателіктер   мен   заң бұзушылықтар 
байқалды.  
 
Маусым айында үкімет жергілікті өкілді органдардың (мəслихаттардың) тəуелсіздігін 
шектеу жөнінде сайлау заңнамасына өзгертулер енгізді. Бұған дейін азаматтар мəслихат-
тарға сайланатын үміткерлерді ұсына алды жəне оларға дауыс бере алды. Өзгертілген заңға 
сəйкес, азаматтар партияларға дауыс береді, ал партиялар мəслихаттарға кімді сайлайты-
нын шешеді. 

 
Саяси партиялар мен саяси белсенділік: Саяси партиялар мүше тұлғалардың жеке мəлімет-
терін, атап айтқанда,  туған  күні  мен  жерін,  мекен-жайы  мен  жұмыс  орнын  тіркеуі  
керек.  Бұл талап көптеген азаматтардың саяси партияларға қосылудан бас тартуына əкеп 
соқты. 

 
Барлығы алты саяси   партия   тіркелді,  соның   ішінде   «Ақ   жол»,   «Бірлік»  жəне   «Ауыл» 
Халықтық   патриот   партиясы   (Қазақстанның   Патриоттары   партиясынан   жəне   
Қазақстан социал-демократиялық партиясымен біріккен) бар. Партиялар   əдетте   Назар-
баевтың   саясатына   қарсы шықпады. 

 
Саяси  партияны  тіркеу  үшін  саяси  партия  құрылтай  съезін  мыңға  жуық  делегаттары-
мен, оның  ішінде  облыстардың  үштен  екісі  мен  Астана,  Алматы  жəне Түркістан қала-
ларының  өкілдерімен бірге өткізуі керек. Партиялар əр облыстан, Астана, Алматы жəне 
Түркістан қалаларынан кемінде 600 қол жинап,  Орталық  сайлау комиссиясы (ОСК)  жəне  
əрбір  облыстық  сайлау  комиссиясына  тіркелу керек. 

 
Əйелдер  мен  азшылықтардың  белсенділігі:   Дəстүрлі   көзқарастар   кейде   əйелдерге 
жоғары саяси лауазымды иеленуге  немесе  саяси  өмірде  белсенді  рөлдерді  атқаруға  
кедергі  келтірді,  алайда əйелдердің немесе азшылықтардың саясатқа қатысуына заңмен 
шектеулер қойылмаған. 

 
4-бөлім. Сыбайлас жемқорлық жəне үкіметте ашықтықтың жеткіліксіздігі 

 
Заң  шенеуніктер  сыбайлас  жемқорлықпен ұсталған жағдайда  қылмыстық  жаза 
тағайындайды. Үкімет заңды тиімді орындамады, ал шенеуніктер көп жағдайда сыбайлас 
жемқорлықпен айналысып жазасыз қалды. 

 
Сыбайлас жемқорлық:  Құқық  қорғаушы  ҮЕҰ-дың  пікірінше, сыбайлас жемқорлық 
атқарушы билік органдарында, құқық қорғау органдарында, жергілікті өзін-өзі   басқару   
органдарында,   білім   беру   жүйесінде   жəне   сот   органдарында   кеңінен таралды. 12 
шілдеде Президент лауазымды тұлғалардың сыбайлас жемқорлыққа қатысты əрекеттерін 
жазалау жөніндегі қылмыстық заңнамаға бірқатар түзетулер енгізді, соның ішінде лауа-
зымды тұлғалардың əрекетсіздігін қылмыс деп танымау, кəсіпкерлік қызметке кедергі 



   
           

 

келтіру жəне құжаттарды бұрмалау бар; пара алғаны үшін тағайындалатын айыппұл мөл-
шерін айтарлықтай қысқартты; жəне сыбайлас жемқорлық қылмыстары үшін ескіру 
мерзімін қайта бекітті. 
 
Сыбайлас жемқорлықпен күресуге Ішкі істер министрлігі, Мемлекеттік қызмет істері жəне 
сыбайлас жемқорлыққа қарсы іс-қимыл агенттігі, ҰҚК жəне Мемлекеттік қызмет істері 
жөніндегі өкілетті органның тəртіптік комиссиясы жауапты. ҰҚК арнаулы органдардың, 
сыбайлас жемқорлыққа қарсы бюролардың жəне əскери қызметкерлердің сыбайлас 
жемқорлыққа қатысты қылмыстарын тексереді. Ресми статистикаға сəйкес, жылдың 
алғашқы жеті айында 1024 сыбайлас жемқорлыққа байланысты құқық бұзушылық тіркелді. 
Ең жиі жасалған қылмыстар қатарына пара алу (52%), қаржы ұрлау (21%) жəне билікті 
асыра пайдалану (17%) кірді. Үкімет 663 лауазымды тұлғаны сыбайлас жемқорлықпен ай-
налысқаны үшін айыптап, 1370 істі сотқа жіберді. 
 
12 шілдеде Астана қаласының соты Инвестициялар жəне даму министрлігінің Геология 
жəне жер қойнауын пайдалану комитетінің бұрынғы төрағасы Базарбай Нұрабаевты жеті 
жарым жылға бас бостандығынан айыруға, мүлкін тəркілеуге жəне мемлекеттік қызметке 
оралуға өмір бойына тыйым салу туралы үкім шығарды. Соттың айтуынша, Нұрабаев 
кəсіпкерлерден еліміздің түрлі аймақтарындағы жер қойнауын пайдалану жөнінде келісім-
шарт жасасу үшін жүйелі түрде пара алып отырған. Ол 2017 жылы наурызда 20 мың доллар 
көлемінде пара алып жатқан жерінен ұсталды. 

 
 
Қаржылық   əшкерелеу:    Заң    мемлекеттік    лауазымды    тұлғалардан,    үкіметтік 
лауазымдарға үміткерлерден жəне мемлекеттік қызметтен босатылғандардан жыл сайын 
салық органдарына  елдегі  жəне  шетелдегі  табыстары  мен  активтерін  жариялауды  талап  
етеді. Мұндай   талап олардың жұбайларына, асырауындағы адамдарға   жəне   ересек   ба-
лаларына да қойылады. Бұл  заң   парламент   мүшелеріне   жəне   сот төрешілеріне де 
қатысты.   Салық декларациясы   жұртшылық   үшін   қол   жетімді   емес.   Заң   талаптарды   
сақтамағаны   үшін əкімшілік айыппұл салады. 

 
5-бөлім. Адам құқықтарының болжалды бұзылуын халықаралық жəне үкіметтік 
емес тергеуге қатысты үкіметтің көзқарасы 

 
Адам   құқықтарын   қорғайтын   ҮЕҰ-ға   кейбір   шектеулер   барына   қарамастан,   көпте-
ген отандық жəне халықаралық құқық қорғау ұйымдарына адам құқықтарын қорғау туралы 
істер бойынша тергеу жүргізуге жəне жариялауға еркіндік берілген. Халықаралық жəне 
жергілікті құқық   қорғау   ұйымдарының   хабарлауынша, үкімет   ҮЕҰ-дың   арнайы  
мəселелер   жөнінде   іс- əрекеттеріне мониторинг жүргізді, сондай-ақ ҮЕҰ кеңселеріне, 
қызметкерлерге жəне отбасы мүшелеріне  полициялық  тексеріс жүргізіп қана қоймай,  
қысым  көрсеткен. Үкіметтік қызметкерлер көбіне олармен бірігіп жұмыс істемеді немесе 
сұрақтарына жауап бермеді. 



   
           

 

 
Сыртқы  істер  министрлігінің  демократия,  адам  құқықтары,  заң  үстемдігі жəне  заңнама-
лық жұмыс туралы диалог үшін консультативтік-кеңес беру органы (ККБО) жыл бойы 
жұмысын жалғастырды.   ККБО   құрамына   бақылаушылар   ретінде   үкіметтік   ми-
нистрліктер,   беделді халықаралық    жəне    жергілікті    ҮЕҰ,    сондай-ақ    халықаралық    
ұйымдар    кіреді. ҮЕҰ қауымдастығы, жалпы алғанда, ККБО жұмысына оң пікір білдірді, 
бұл платформа түйткілді мəселелер бойынша үкіметпен көбірек байланыс орнатуға 
мүмкіндік бергенін айтты.  Алайда  үкімет  пен  ҮЕҰ  үкіметтің  арнайы  саналатын  мəсе-
лелер  бойынша ұсыныстарымен келіспеді, ал кейбір адам құқықтары мəселелері талқы-
ланбады. ҮЕҰ мəлімдеуінше, үкіметтік органдар кейбір   ұсыныстарды   қабылдады,   де-
генмен   ҮЕҰ-ның   мəліметтері   бойынша, қабылданған ұсынысдар мəнді емес, техника-
лық болды. 

 
Адам құқықтарын қорғау жəне құқық үстемдігі жөніндегі Қазақстандық халықаралық 
бюро, «Қадір Касиет», «Құқықтық медиа орталығы» жəне «PRI» адам құқықтарын қорғай-
тын ең айтулы үкіметтік емес ұйымдардың қатарында  болды.   Кейбір ҮЕҰ   кеңсе   мен 
техникалық   құралдарды   сатып   алу   кезінде   кездейсоқ   қиындықтарға   тап   болды. 
Үкімет басшылары  дөңгелек  үстелдер, демократия  мен  адам  құқықтары  жөніндегі  басқа  
да қоғамдық іс-шараларға қатысып, үкіметтік емес ұйымдарды шақырып отырды. 

 
Біріккен  Ұлттар  Ұйымы  немесе  басқа  халықаралық  органдар:   Үкімет   БҰҰ   арнайы 
баяндамашыларын   елге   шақырып,   адам   құқықтарын   қорғаумен   айналысатын   ҮЕҰ-
мен кездесті. Үкімет адам құқықтарын қорғаумен айналысатын басқа халықаралық ҮЕҰ-
дар мен көп   жақты   институттарға   елге   келуге   жəне адам   құқықтарын қорғау жөніндегі 
жергiлiктi топтармен, үкiмет  қайраткерлерімен  кездесуге  кедергi  келтiрмеді. Ұлттық  
қауіпсіздік туралы заң шетелдіктерге, халықаралық ұйымдарға, үкіметтік емес ұйымдарға 
жəне басқа да коммерциялық   емес   ұйымдарға   саяси   қызметті   жүзеге   асыруға   тыйым   
салады.   Үкімет халықаралық ұйымдарға тіркелмеген субъектілерді қаржыландыруға 
тыйым салды. 

 
Адам құқықтары жөніндегі уəкілетті мемлекеттік органдар: Адам құқықтары жөніндегі 
Президент комиссиясы Президент тағайындайтын қоғамның     мүшелері кіретін консуль-
тативтік-кеңесші орган.  Комиссия    адам    құқықтары    жөніндегі    халықаралық конвен-
циялардың орындалуын бақылайды,  шағымдарды  қарайды,  тексереді,  мəселелерді 
қарастырады,  зерттейді  жəне  БҰҰ  БЖКБ,  ЕҚЫҰ,  Халықаралық  көші-қон  ұйымы  жəне 
ЮНИСЕФ    секілді    бірнеше    халықаралық    ұйымдармен    тығыз    қарым-қатынаста    
адам құқықтары   мəселелері   бойынша   есептер   жариялайды.   Комиссияның   адам  
құқықтарының бұзылуына қатысты мəселерді шешуге немесе есептерде көрсетілген ұсы-
ныстарды орындауға заңды құқығы жоқ.  

 
Жақында   енгізілген   конституциялық өзгерістерге  сəйкес,   адам   құқықтары   жөніндегі 
омбудсмен    Сенат    тарапынан    сайланады,    алайда    ағымдағы    омбудсменді    президент 



   
           

 

тағайындады.   Ол   сондай-ақ   Азаптауларға   қарсы   Ұлттық   алдын   алу   механизмі  
(ҰАМ) үйлестіру кеңесінің төрағасы болып табылады. 

 
Омбудсмен   жеке   тұлғаларға   қатысты   шағымдарды   қарастырғанмен,   Президенттің,    
мемлекеттік    органдар    басшыларының,    Парламенттің,    Министрлер кабинетінің,      
Конституциялық      Кеңестің,      Бас      прокуратураның,      Орталық      сайлау комисси-
ясының  немесе  соттардың  шешімдеріне  қатысты  шағымдарды  қарауға  өкілеттігі жоқ.   
Омбудсмен   мекемесі   азаматтардың   шағымдарын   шешу  үшін   президентке,   Үкімет 
кабинетіне немесе парламентке жүгінуге құқылы; халықаралық құқық қорғау ұйымдары-
мен жəне ҮЕҰ-мен ынтымақтасуға; адам құқықтарының бұзылуына қатысты мемлекеттік 
лауазымды тұлғалармен  кездесуге; əскери  бөлімдер мен  түрмелер сияқты белгілі бір ны-
сандарға баруға; жəне   бұқаралық   ақпарат   құралдарында   тергеу   нəтижелерін   жария-
лауға құқылы.   Омбудсмен мекемесі   адам   құқықтары   жөніндегі   жыл   сайынғы   есебін   
жариялады. Бір жыл ішінде омбудсмен канцеляриясы БАҚ үшін брифингтер өткізіп, 
қарастырылған шағымдар бойынша есеп жариялады.  

 
Ішкі  адам  құқықтары  жөніндегі  бақылаушылар,  омбудсмен  мекемесі  мен  Адам  
құқықтары жөніндегі комиссия адам құқықтарын бұзуды тоқтатуға немесе кінəлі адам-
дарды жазалауға қабілетсіз  екенін  көрсетті.  Комиссия  мен  омбудсмен  статистика  мен  
жекелеген  істерді жариялау  арқылы  адам  құқықтарын  жетілдірді  жəне  дауы  аз  əлеумет-
тік  мəселелерді, бюрократияның  төменгі  деңгейлі  элементтеріне  қатысты  мəселелерді  
шешумен  айналысты, алайда   олар   адам   құқықтарының   бұзылуына   əкеліп   соқтырған   
негізгі  құрылымдық проблемаларды шешуден қашқақтады. 

 
6-бөлiм. Дискриминация, əлеуметтiк қатыгездiк жəне адам саудасы 

 
Əйелдер 

 
Зорлау жəне тұрмыстық зорлық-зомбылық: Заң зорлауды қылмыстық іс деп санайды. Зор-
лау, оның   ішінде   жұбайын   зорлағаны үшін  жаза   ретінде   үш   жылдан   15   жылға   
дейін   бас бостандығынан  айыру  кесіледі.  Полицияның жəне соттың зорлық-зомбылық 
туралы, əсіресе жұбайын зорлау туралы хабарламаларға бей-жай қарағандығы жөнінде 
мəлімдемелер болған. 

 
Заңнама  тұрмыстық  зорлық-зомбылықтың   əр  түрін   анықтайды,  мысалы,  физикалық, 
психологиялық,  жыныстық  жəне  экономикалық,  сонымен  қатар  жергілікті  жəне  ұлттық 
үкіметтердің  жəне  ҮЕҰ  отбасылық  зорлық-зомбылық  құрбандарына  қолдау  көрсетудегі 
жауапкершілігін  белгілейді.  Заң сондай-ақ соттың тыйым салу механизмін бекітеді жəне 
зорлық-зомбылық жасағандарды   тəулік   бойы   əкімшілік қамауға алынуын қамтамасыз  
етеді.  Заңда тұрмыстық зорлық, əйелді  ұрып-соғу,  басқа да зорлық-зомбылық əрекеттерге 
ең ауыр жаз ретінде  10  жылға  бас  бостандығынан  айыру  жазасы қарастырылған.  Заң 
сондай-ақ қылмыс жасаған адамның  тұратын  басқа  жері  болған  жағдайда,  құқық 
бұзушының жəбірленушімен бірге тұруына тыйым салуға мүмкіндік береді, отбасылық 



   
           

 

зорлық-зомбылық құрбандарына тұрғылықты   жеріне   қарамастан   тиісті   күтім алуға 
мүмкіндік береді, егер айыппұл төлеу құрбандарға, сондай-ақ кінəлілерге қиындық ту-
дырса, қаржылай айыппұлдарды əкімшілік қамауға алмастырады. 

 
ҮЕҰ-дың  есебі  бойынша, күніне орта есеппен 12 əйел тұрмыстық зорлық-зомбылыққа 
ұшырайды, жылда  ерлі-зайыптылардың  зорлық-зомбылығы  нəтижесінде  400-ден  астам  
əйел  көз  жұмады.  Қоғамдық стигмаға байланысты Ұлттық экономика министрлігі өткіз-
ген зерттеуге сəйкес, тұрмыстық зорлық-зомбылыққа ұшыраған əйелдер бұл жайлы 
ешкімге айтпаған. Полиция қызметкерлері отбасылық дауларға тек жұбайының өміріне 
қауіп төнген кезде араласты. Полиция көп жағдайда екі жақты татуласуға шақырды. 
 
22 қаңтарда Шымкент қаласындағы Қаратау аудандық соты Хайрулла Нарметовты əйелі 
Умидаға зақым келтіргені үшін үш жарым жылға бас бостандығынан айыру туралы үкім 
шығарды. 2017 жылдың қарашасында ол əйеліне пышақпен шабуыл жасап, қатты жарақат-
тады. Алты сағаттық ауыр операциядан кейін дəрігерлер əйелдің өмірін сақтап қалды. Сот 
барысында Умида күйеуін «балалары үшін» кешірді. 

 
Үкімет   əр   облыста   тұрмыстық   зорлық-зомбылықтан   жапа   шеккендерге   көмек   беру 
орталықтарын ашқан. ҮЕҰ Дағдарыс орталықтары одағының мəліметі бойынша, тұрмы-
стық зорлық-зомбылық құрбандарына сенімді қызмет көрсететін 28 дағдарыс орталығы 
болды. Ондаған дағдарыс орталықтарының өз баспаналары бар. 

 
Басқа да зиянды дəстүрлі іс-əрекеттер:  Заңмен  тыйым  салынғанымен,  кейбір  шалғай  
жерлерде мəжбүрлі  некеге  отыру  үшін  əйелдерді  жəне  қыздарды  ұрлау  тəжірибесі  
жалғасын  табуда. Заңда адам ұрлағаны үшін сегіз жылдан 10 жылға дейін бас бостандығы-
нан айыру жазасы тағайындалды. Адамды  ерікті  түрде  босатқан  адам  қылмыстық  жауап-
кершіліктен  босатылады;  бұл  заңға сəйкес,   қалыңдықты   ұрлаған   адам   қылмыстық   
жауапкершілікке тартылмайды.   Құқық  қорғау  органдары   ұрланған   тұлғаларға   мəсе-
лені өзара шешуге жиі кеңес берді. Азаматтық қоғам ұйымдарының пікірінше, полицияға 
шағым беру бюрократиялық процеске айналуы   мүмкін   жəне   отбасылары  мен  құрбандар 
қорлық көруі мүмкін.   

 
Жыныстық қолсұғушылық:  Жыныстық  қолсұғушылық  əлі де шешімін таппаған мəселе 
болып табылады. Əйелдерді жыныстық қолсұғушылықтан    қорғайтын    заң    жоқ,    тек    
жəбірленушінің    физикалық дəрменсіздігінен    күш   қолдану   немесе   оны   сексуалдық   
зорлық-зомбылық   пайдалану жағдайында   қылмыстық   жауапкершілікке   тартылады.   
Заң   жəбірленушіні   қорғағаны жайлы, кез-келген қылмыстық іс туралы хабарламалар 
болған жоқ. 
 
ҮЕҰ өткізген зерттеулерге сəйкес, жұмысбасты əйелдердің жартысы (53%) еркек басшы-
лары тарапынан, ал 14%-ы əріптестері тарапынан жыныстық қолсұғушылыққа ұшырады. 



   
           

 

Масқара болудан жəне жұмыстан айрылудан қорыққан аталмыш əйелдердің ешқайсысы 
полицияға шағымданған жоқ. 

 
Наурызда үкіметтік емес ұйымдар мен БАҚ белсенділері қудалау құрбандарына қолдау 
көрсететін «Қорғау 123» атты ұйым құрды жəне шұғыл желіні іске қосты.  

 
 
Халықты бақылауда мəжбүрлеу: мəжбүрлі түсік тастау, мəжбүрлі зарарсыздандыру туралы  
хабарлар  болмады.   

 
Дискриминация:    Конституция    мен    заң    ерлер    мен    əйелдердің    тең    құқықтары 
мен бостандықтарын қамтамасыз етеді. Заң жыныстық белгі бойынша кемсітуге тыйым са-
лады. Ерлер мен əйелдер арасындағы айтарлықтай жалақы айырмашылығы елеулі про-
блема болып қала берді.   Бақылаушылардың   пікірінше,   ауылдық   жерлердегі   əйелдер   
қалалық аудандардағы   əйелдерге   қарағанда   кемсітушілікке   көбірек   ұшырайды   жəне   
тұрмыстық зорлық-зомбылыққа,  білім  алу  мен  жұмысқа  орналасудың  шектеулі 
мүмкіндіктеріне,  ақпаратқа қолжетімділіктің төмен деңгейіне,   сондай-ақ   жер   жəне   
басқа   да   мүліктік   құқықтарына қатысты дискриминацияға жиі ұшырайды. 

 
Балалар 

 
2016 жылы Президент Бала құқықтарын қорғаудың ұлттық жүйесін жетілдіру үшін Бала 
құқықтары жөніндегі уəкілетті өкілді (Балалар омбудсмені) құру туралы жарлық 
шығарды.  

 
Тууды тіркеу: Азаматтық  дүниеге  келген  елдің аумағына  жəне  ата-анасының азамат-
тығына байланысты   туындайды.   Үкімет   барлық   туылған   нəрестелерді   ата-аналары-
нан,   басқа да мүдделі   адамдардан   не   медициналық   мекемеден   құжаттарды   алғаннан   
кейін   тіркейді. Құжатсыз аналарға балаларының туу туралы куəліктері берілмейді. 

 
Балалар зорлық-зомбылығы: мектептегі зорлық-зомбылық үлкен мəселе болып табылады, 
ал сарапшылар үш оқушының екеуі зорлық-зомбылықтан зардап шекті немесе зорлықтың 
куəсі болды деп есептейді. Зорлық пен зомбылық интернаттарда жəне балалар үйлерінде 
жиірек байқалады.  Есептемелер  бойынша,  17  000-нан  18 000-ға    дейін  балалар ата-
аналарының психологиялық немесе физикалық зорлық-зомбылықтарынан зардап шегеді. 
ЮНИСЕФ хабарлауынша, респонденттердің 75  пайызы  өз  балаларына  тəртіптік  жаза  
қолданды, балалар үйде, мектептерде, балалар үйлерінде жəне көшеде зорлық-зомбылыққа 
ұшырады. Humanium халықаралық балалар құқықтарын қорғау ұйымы зорлық-зомбылық 
азайғанмен, əлі күнге дейін мектеп-интернаттарда, қамқорлық үйлерінде, түрмеде жəне 
қамау орындарында зорлық-зомбылық жиі орын алғанын хабарлады. Осындай зорлық-
зомбылықтан зардап шеккен балалар үшін шағым жасау механизмі қол жетімді емес болды. 

 
Жаңа туылған нəрестелерді сату туралы мəліметтер келіп түсті. 



   
           

 

 
Ерте жəне мəжбүрлі неке: некеге тұрудың ең төменгі жас шамасы 18, ал жүктілік немесе 
өзара  келісім  жағдайында  16-ға  дейін түсуі мүмкін.  БҰҰ Халық саласындағы қорының 
пікірінше,  жыл  сайын  3000-ға жуық  ерте  жəне  мəжбүрлі некелер орын алады. Көптеген 
ерлі-зайыптылар алдымен мешіттерде некелерін қиып, содан кейін қалыңдық  кəмелет 
жасқа  келгенде  ресми  түрде  тіркеледі.  Үкімет  бұл  мəселені  шешу  үшін ешқандай шара 
қолданған жоқ. 

 
Балаларды жыныстық қатынаста пайдалану: Заңда келісімді жыныстық қатынастың ең 
төменгі жас мөлшері көрсетілмеген,  бірақ  18  жасқа  толмаған   ұлдарды жəне  қыздарды 
жыныстық  қатынасқа  түсуге  мəжбүрлейтін  адамдар  үшін  сегіз  жылдан  он бес   жылға   
дейін   бас   бостандығынан   айыру   жазасы қарастырылған. Балалар омбудсмені жыны-
стық зорлық-зомбылық оқиғаларының саны өткен жылмен салыстырғанда 38 пайызға 
артып кеткенін ескертті. 

 
Заң  балалар  порнографиясын  өндіру  мен  таратуды  қылмыс  қатарына  кіргізіп,  кəме-
летке толмағандарға   порнографиялық   материалдарды   сатуға   қатысты   əкімшілік   
айыппұлдар тағайындайды.   Республикада   балалар   порнографиясына   қатысты   
əкімшілік   айыппұлдар сақталған. Кəмелет жасқа  толмағандарға  қатысты  сексуалдық  
құқық  бұзушылық  жасағаны үшін сотталғандарға балалар мекемелерінде жұмыс жасауға 
өмір бойы тыйым салынады. 

 
Босқын балалар: Адам құқықтарын бақылаушылар байқағандай, ірі қалаларда қараусыз 
қалған балалар саны өте жоғары болды. Балалар омбудсменінің айтуынша, қараусыз қалған 
балалар саны артып келеді. Балалардың құқықтарын қорғау комитетінің хабарлауынша, 
жылдың бірінші тоқсанында делинквентті балаларға арналған орталыққа 1422 қараусыз 
қалған бала, 233 жетім, 21 құқық бұзушы жəне проблемалық отбасылардан шыққан 12 бала 
жіберілді. Барлық балалардың 1371-і отбасына қайтарылды. Қалған балалар жетімдер үйіне 
(97), патронаттық отбасыларға (33), түзету мектеп-интернаттарына (22) жіберілді. 

 
Арнайы мекемедегі балалар: Үкіметтік дереккөздерге сəйкес, мемлекеттік   мекемелерде, 
мысалы, балалар  үйлерінде,  интернаттарда,  сондай-ақ  делинквентті  балаларды  қамау 
орындарында балаларға  қатысты  орын алған зорлық-зомбылық  оқиғалары  «сирек  емес».  
ҮЕҰ  айтуынша, жетімдер үйіндегі  немесе  жабық  мекемелердегі  балалардың  жартысы  
мұғалімдер  немесе  басқа балалар тарапынан  зорлық-зомбылыққа ұшырады.  Балалардың 
құқықтарын  қорғау комитетінің деректері бойынша, жетімдер үйінде тұратын жетім бала-
лар саны 2016 жылы 7000-нан  2017 жылы 6223-ке   дейін   азайды.   27274  жетім   баланың   
қалған   бөлігі   патронаттық отбасыларда немесе басқа қамқорлық мекемелерінде болды. 

 
Балаларды халықаралық ұрлау: Мемлекет  1980  жылғы  Балаларды  халықаралық  ұр-
лаудың азаматтық           аспектілері           туралы            конвенциясын қабылдаған. 



   
           

 

https://travel.state.gov/content/travel/en/International-Parental-Child- Abduction/for-provid-
ers/legal-reports-and-data.html құжатқа сілтеме    бойынша, АҚШ Мемлекеттік департа-
ментінің балаларды ұрлау жөніндегі жылдық есебін қараңыз. 

 
Антисемитизм 

 
Еврей қауымдастығының жетекшілерінің есептеуінше, мемлекетте шамамен 10,000 еврей 
тұрады. Олардың айтуынша, үкімет немесе қоғам тарапынан антисемитизм оқиғалары тір-
келмеген. 

 
Адам саудасы 

 
АҚШ Мемлекеттік департаментінің  Адам саудасы туралы  есебін  
http://www.state.gov/j/tip/rls/tiprpt/ құжатқа сілтеме бойынша қараңыз. 

 
Мүмкіндігі шектеулі адамдар 

 
Заң   физикалық,  сенсорлық,   интеллектуалдық   жəне   ақыл-ой   кемістігі   бар   адамдарды 
жұмыспен   қамту,  білім  беру  жəне  медициналық  көмекке  қол  жетімділік  жəне  басқа 
да мемлекеттік   қызметтермен   қамтамасыз   етуде   дискриминацияға   тыйым   салады, 
алайда айтарлықтай кемсітулер əлі де бар.   Үкімет мүгедектерге  кедергі  келтіретін  кейбір  
тосқауылдарды  жою,  соның  ішінде  ақпаратқа  қол жеткізуді  қамтамасыз  ету  бойынша  
шаралар  қабылдады.  ҮЕҰ  мəлімдеуінше, мүгедектік  туралы  заң іске асқан жоқ. 

 
Заң компаниялардан жұмыс орындарының 3 пайызын мүгедектерге бөлуді талап етеді жəне   
мемлекет   2050   жылға   дейінгі   Президент   стратегиясының   бір   бөлігі   ретінде 
экономикалық   мүмкіндіктерді   күшейту   үшін  шаралар  қабылдады.  Соған  қарамастан  
мүгедектігі  бар  адамдар  қоғамға  кірігу  жəне жұмысқа  тұруда  көп  қиындықтарға  тап  
болды.  Үкімет  мүгедектердің  алдында  тұрған инфрақұрылымның  төмен  деңгейі  мен  
білімге  қолжетімділіктің  жоқтығы  секілді  екі  үлкен тосқауылды  анықтады,  ал  мүге-
дектер  қоғамдық  көлікте  жүру  қиынға  соғатынын мəлімдеді.   
 
Адам құқықтарын бақылаушылар мүгедектерге қатысты кемсітушіліктің бірнеше түрлерін 
атап өтті: кейбір əуе компаниялар жалғыз саяхаттағысы келген мүгедектерге билет 
сатқысы келмеді, олардың жанында көмекшілердің жүруін талап етті; дəрігерлер арбаға 
танулы əйелдерді бала тумауға шақырды; сондай-ақ қамау орындарындағы мүгедектердің 
жағдайы əлі де елеулі проблема болып қала берді. 
Үкімет заң аясында мүгедектердің дауыс беру құқықтарын шектеген жоқ жəне сайлау 
учаскелеріне бара алмайтын адамдарға үйде дауыс беру тəртібін ұйымдастырды.  
 
Психиатриялық стационарлардағы науқастардың  құқықтарына  қатысты  ешқандай  ере-
желер жоқ. Адам құқықтарын бақылаушылардың  пікірінше,  бұл  пациенттердің  құқықта-



   
           

 

рын  бұзуға əкеліп соқты. ҮЕҰ пациенттердің жағдайының нашарлығы жəне құпиялы-
лықтың жетіспеушілігі жайлы хабарлады. Психикалық ақыл-есі кем азаматтар  олардың  
келісімінсіз  немесе  соттың  қарауынсыз  мемлекеттік  мекемелерге  жіберілуі мүмкін, ал 
18 жасқа толмаған  жасөспірімдер өз  отбасыларының  рұқсатымен  жіберілді. ҰАМ есебіне 
сəйкес,  ауруханалардың   көпшілігі  кең   ауқымды  жөндеуді  талап   етті.  Сонымен қатар 
қызметкерлердің жетіспеушілігі, санитарлық-гигиеналық  жағдайлардың  нашарлығы,  
азық-түлік өнімдерінің   тапшылығы,   халықтың   көптігі,   жарық   пен   ауаның   жетіспе-
ушілігі   сияқты мəселелер байқалды. 

 
ҰАМ    мүшелері   науқастарды азаптау  мүмкін жағдайлар   мен    белгілерді    тексеру    
үшін психиатриялық   ауруханаларға   бара   алады,  бірақ   ҰАМ   мүшелері   жетімдер   
үйін  қоса алғанда, балалар орналасқан мекемелерге бара алмады. 

 
Ұлттық / Нəсiлдiк / Этникалық азшылықтар 

 
Қазақ тілі ресми мемлекеттік тіл болып табылады, бірақ орыс тілі ұлтаралық қарым-қаты-
нас тілі болып саналады.  Заң Президенттікке үміткерлерден  қазақ  тілінде  еркін  сөйлеуді  
талап етеді.  Заң  мемлекеттік  қызметке  тұру  үшін  қазақ  тілі бойынша емтихан тапсы-
руды  талап  етеді  жəне  тілге байланысты кемсітушілікке жол бермейді. 

 
Жыныстық бағдар мен гендерлік сəйкестікке негізделген зорлық-зомбылық, дискри-
минация жəне басқа да құқық бұзушылықтар 

 
Конституцияға  сəйкес,  кез  келген  адамның  шыққан  тегіне;  кəсіптік,  əлеуметтік  немесе 
мүліктік  жағдайына;  жынысына;  нəсіліне;  азаматтығы;  тіл;  дін  немесе  наным;  тұрғы-
лықты жері;   немесе   кез-келген   басқа   жағдайлар   бойынша   ешқандай   дискримина-
цияға   жол берілмейді.  Елде бір жыныстағылардың келіскен жыныстық  қатынастары үшін  
қылмыстық  жауапкершілік қарастырылмайды. 

 
Жыныс ауыстыру туралы құжаттар бар болса да, заң трансгендер адамнан  жеке куəлік 
бермес бұрын психиатриялық  жəне  физикалық  талаптарды  орындауды  талап  етеді.  
Көптеген адамдар жылдар  бойы  сəйкес  келмейтін  құжаттармен  өмір  сүргенін,  жұмы-
спен  қамту,  тұрғын  үй  жəне денсаулық сақтауға қатысты қиындықтары жайлы баяндады.   
ЛГБТИ-ға қарсы зорлық-зомбылық əрекеттері үшін қозғалған сот істері болған жоқ.  Жы-
ныстық бағдар  мен  гендерлік  сəйкестікке  негізделген  кемсітушілік  пен зорлық-зомбы-
лық  туралы  мемлекеттік  статистика  болмағанымен,  мұндай  əрекеттер  туралы мəлімет-
тер тіркелген.    ЛГБТИ    қауымдастығындағы    ҮЕҰ-ның    сауалнамасына    сəйкес, 
респонденттердің  48  пайызы  жыныстық  бағдарына  қатысты  зорлық-зомбылық  пен жек 
көрушілікке ұшырады, ал 56 пайызы зорлық-зомбылықтан зардап шеккен адамды білетінін 
айтты. Кең таралған қорлау түрлеріне   тіл тигізу,   зорлық-зомбылық,   жеке өмірге араласу 
жəне ұрып-соғу кірді. 

 



   
           

 

ҮЕҰ ЛГБТИ  қауымдастығының  мүшелері  құқық  қорғау  органдарына зорлық-зомбылық 
жөнінде сирек шағымданғанын хабардарлады, себебі олар дұшпандық көзқарастан, күлкіге 
қалудан  жəне зорлық-зомбылықтан   қорықты.   Олар   өздерін зорлық-зомбылықтан қорғау 
мақсатында адам   құқықтарын   қорғау жөніндегі ұлттық комиссар сияқты тетіктерді пай-
далануға құлықсыз болды,  өйткені  аталмыш  тетіктер жеке басын қорғайтындарына,  
əсіресе,  жұмыспен  қамту жағдайында қорғайтындарына сенбеген. 

 
АҚТҚ жəне ЖҚТБ əлеуметтік стигмалары 

 
Заң ВИЧ жəне СПИД-пен ауыратын адамдарға қатысты дискриминацияларға тыйым са-
лады, алайда стигма ақпарат, қызметтер, ем жəне күтімнің  қолжетімділігіне  əсерін тигіз-
ген əлеуметтік дискриминацияға əкелді. СПИД Ұлттық Орталығы барлық азаматтарға тегін 
диагноз қоюды жəне емдеуді ұсынады. 

 
7-бөлім. Жұмысшы құқықтары 

 
а. Бірлестік еркіндігі жəне ұжымдық мəміле жасау құқығы 

 
Заң жұмысшыларға кəсіподақ құру құқығын береді, бірақ жұмысшылардың бірлесу 
құқығын шектейді. 2017 жылы өзгертулер енгізілген кəсіподақ туралы  заң  жұмысшылар-
дың бірлесу еркіндігін  шектейді, яғни жұмыс  істейтін  тəуелсіз кəсіподақтардан салалық, 
секторлық немесе өңірлік деңгейде ірі кəсіподақтармен байланыс орнатуын талап етіп, 
тəуелсіз кəсіподақтардың құрылуына елеулі кедергілер жасайды.   
 
2017 жылы  қаңтарда  оңтүстік  облыстық  сот  Қазақстан  Республикасының Тəуелсіз 
кəсіподақтарының конфедерациясын (ҚРТКК) тіркеуді тоқтатып, оны таратып жіберіп, 
ұлттық  тізімнен алып тастады.  Қазақстан  Республикасының  Кəсіподақтар  федерациясы  
(ҚРКФ) мемлекет   демеушілік   еткен   кеңес   дəуіріндегі   еңбек   ұйымдарының   мұрагері 
мен құрамына кəсіподақ мүшелерінің шамамен 90 пайызы кіретін   ең   ірі   ұлттық кəсіпо-
дақ  қауымдастығы болып табылады.  Үкімет ұйымдасқан  еңбекке  елеулі  ықпал  етті жəне    
тəуелсіз    кəсіподақтарға    қарағанда    мемлекетке    тəуелді    кəсіподақтарға    қолдау 
көрсетті. Сыншылар  ҚРКФ  жұмыскерлерді  тиімді  қорғау  үшін  үкіметке  тым  жақын 
болғанын, ірі жұмыс берушілер мен олигархтарға жылы қабақ танытқанын жəне тəуелсіз 
кəсіподақтармен бəсекеге түскен кезде заң тарапынан əділетсіз қолдауға ие болғанын 
айтты. 
 
Мамыр айында 2017 жылдың қаңтарында екі жылға бас бостандығынан айырылған Oil 
Construction Company (OCC) кəсіподақ ұйымының бұрынғы төрағасы Əмин Елеусінов 
мерзімінен бұрын босатылды. Мамыр айында 2017 жылғы сəуірде екі жарым жылға сот-
талған CITUK төрағасының орынбасары Нұрбек Құшақбаев мерзімінен бұрын босатылды. 
Азаматтық қоғам ұйымдары - CITUK бұрынғы төрағасы Лариса Харькованы босатуға 
шақырды. 6 маусымда Маңғыстау облысы Апелляциялық соты облыстық экономикалық 



   
           

 

соттың Oil Construction Company кəсіподақ ұйымын заңсыз деп жариялау туралы шешімін 
жоққа шығарып, істі одан əрі қарау үшін қайтарып берді. 
 
Қыркүйектің 25-і күні полиция қызметкерлері кəсіподақ мүшелерінің қаржы бұзушы-
лықтары жөніндегі шағымы бойынша, Шымкенттегі мұнайхимия қызметкерлері тəуелсіз 
одағының жетекшісі Ерлан Балтабайға қылмыстық іс қозғады. Полиция қызметкерлері 
Балтабайдың кеңсесін тінтіп, Балтабайды оған қарсы қандай айып тағылғанын айтпастан 
тергеді. 18 қазанда билік өкілдері Балтабайдың үйін тінтіп, одаққа қатысты құжаттарды 
тəркіледі. Адам құқықтары жөніндегі бақылаушылар бұл жағдайдың Лариса Харькованы 
2017 жылы тергеу мен соттау шешіміне ұқсайтынын атап өтті жəне Балтабай өзінің тəуелсіз 
кəсіподақ саласындағы белсенділігі үшін жапа шекті деп мəлімдеді. 
 
Заң  жұмысшылардың  ұжымдық  келіссөздер  жүргізу  құқығын  қорғайды. Заң қызмет-
керлерді кəсіподаққа  карсы  дискриминациядан  қорғайды,  ал  сот  кəсіподақ  қызметі 
үшін жұмыстан шығарылған  қызметкерді қайта  жұмысқа  алуын   міндеттей   алады.   Осы 
ережелерді бұзғаны үшін айыппұл салынып, 75 күнге дейін бас бостандығынан айыру жа-
засы қарастырылды, бірақ бұл заңбұзушылықтың алдын-алуға көмектескен жоқ. Еңбек 
жəне халықты əлеуметтік қорғау министрлігінің деректері бойынша, жұмыс істейтін 
кəсіпорындардың 33,4 пайызы ұжымдық келісімдерге ие. 

 
Заң  негізінен ереуілге  шығу құқығын қарастырады,  бірақ  ереуілдердің орын алу ықти-
малдығын азайтатын күрделі шектеулер қояды. Мысалы, ереуілге шығу құқығы тек дау-
дамай бітім комиссиясына қарауға жіберілген соң ғана беріледі. Сондай-ақ, ереуілдер 
заңсыз болып табылатын бірқатар жағдайлар бар. Жалпы  заңды  шектеулер  кейбір ма-
мандықтардың қызметкерлеріне ереуілге шығуға тыйым салады.  Əскери қызметкерлер 
мен қауіпсіздік саласындағы басқа  да  қызметкерлер,  шұғыл  медициналық көмек брига-
далары,  өрт  жəне  құтқару  қызметкерлері, сондай-ақ   «қауіпті»   өндіріс   орындарында   
жұмыс   істейтін   адамдарға   ереуілге шығуға  тыйым салынған. Заңға сəйкес, мұндай 
ереуілдер заңсыз болып табылады. 
 
Темір жол, көлік жəне коммуникациялар, азаматтық авиация, денсаулық сақтау жəне ком-
муналдық шаруашылық салаларында жұмыс істейтін қызметкерлер минималды қызмет 
көрсеткен жағдайда ғана ереуілге шыға алады, алайда олар үзіліссіз өндірістік процестерді 
тоқтатпауға тиіс (мысалы, металлургия) жəне басты жабдықтарға зиянын тигізбеуге тиіс. 
Көптеген заңдық шектеулер басқа салалардағы қызметкерлердің ереуілге шығу құқықта-
рын шектейді. Əдетте еңбек дауын міндетті арбитраждық процестер арқылы шешу мүмкін 
болмаса, қызметкерлер ереуілге шығады. Ереуілге қатысты шешімдер кəсіпорын қызмет-
керлерінің кем дегенде жартысы қатысқан жиналыста қабылдануы тиіс. Ереуілге шығу 
жөніндегі жазбаша хабарлама жұмыс берушіге кем дегенде бес күн бұрын жіберілуге тиіс. 

 
Сот ереуілді заңсыз деп жариялағаннан кейін жұмыс берушілер ереуілге шыққан жұмыс-
шыларды жұмыстан шығара алады. Заң сондай-ақ үкіметке ереуілдері заңсыз деп танылған 



   
           

 

еңбек ұйымдастырушыларын қудалауға мүмкіндік береді, яғни сот заңсыз деп таныған ере-
уілге қатысқаны үшін жұмысшыларды қылмыстық жауапкершілікке тартуға жəне үш 
жылға дейін бас бостандығынан айыруға болады. 

 
Еңбек   кодексі   жұмысшылардың жұмыс   берушілерге шағымдану  құқығын шектейді. 
Мысалы, 12-ші бапқа сəйкес, жұмыс берушілер жұмысқа қатысты  кез-келген іс-əрекетті 
жұмысшы өкілдерімен келісуге  тиіс.  Егер  бірнеше  ресми  өкілдер болса,  ұсынылған  
актіні  талқылау  үшін  бірыңғай  орган  құруға  бес  күн беріледі. Егер  топ  келісімге келе  
алмаса,  жұмыс беруші  актіні жұмысшылардың келісімінсіз  қабылдай алады. 52-ші бапта 
жұмыс беруші жұмысшыны жұмыстан шығара алатын 25 себеп көрсетілген. 

 
Кəсіподақтар мен  олардың  жұмыс берушілері  арасындағы  келіспеушіліктер үкімет өкіл-
дерінен,  кəсіподақтардан  жəне  жұмыс  берушілер  қауымдастығынан  тұратын  үш  жақты 
комиссияға    ұсынылуы    мүмкін.    Үшжақты    комиссияларға    мемлекеттік    жəне    
мемлекетке тəуелді кəсіподақтар  қатысады.  Үшжақты  комиссия  еңбек  қатынастарының  
көптеген  аспектілерін реттейтін жылдық келісімдерді əзірлеуге жəне қол қоюға жауапты.  
 
Шетелдік    жұмысшылар    кəсіподақтарға    қосылу    құқығына   ие,  бірақ    заң    шетелдік 
кəсіподақтардың жұмыс істеуіне жəне кəсіподақтарды шетелдік азаматтардың, үкімет-
тердің жəне халықаралық ұйымдардың қаржыландыруына тыйым салады. Заңсыз мигрант-
тар мен елде тұратын өзін-өзі жұмыспен қамтыған адамдар  заңнан   босатылған   жоқ.   
Тоғыз   миллион   экономикалық белсенді азаматтардың шамамен екі миллионы жылдың 
екінші тоқсанында өзін-өзі жұмыспен қамтыды. 

 
b. Міндетті немесе мəжбүрлі еңбекке тыйым салу 

 
Сот үкiмi, төтенше немесе соғыс жағдайындағы жəйттерді есептемегенде, заң міндетті 
немесе мəжбүрлi еңбектiң барлық түрлерiне тыйым салады. 
 
Қылмыстық кодексте адам саудасымен айналысатындарға, еңбек етуге күштейтін жəне 
адам саудасына көмектесетіндерге, мəжбүрлі еңбекке тарту үшін алаяқтық жəне жалған 
мəліметтер беріп жұмысқа алатын адамдарға, паспорттар мен жол жүру құжаттарын 
тəркілеумен айналысатын жұмыс берушілерге не еңбек агенттеріне жаза қарастырылған.   
Еңбек немесе сексуалдық пайдалану үшін адам саудасымен айналысатындар 15 жылға 
дейін бас бостандығынан айырылады. Еңбек немесе сексуалдық пайдалану мақсатында 
адам ұрлағаны жəне бас бостандығынан заңсыз айырғаны үшін мүлікті тəркілей отырып, 
10 жылға дейін бас бостандығынан айырады; мұндай жағдайлар жеткілікті болды. 
 
Еңбек жəне халықты əлеуметтік қорғау министрлігі жұмыс берушілердің еңбек заңнама-
сын бұзу фактілерін анықтауға, соның ішінде шетелдік жұмыс күшін пайдалануды тексе-
руге жауапты. Ішкі істер министрлігі мəжбүрлі еңбек жəне жыныстық қанаушылықтан за-
рдап шеккен адамдарды анықтауға жəне қылмыстық іс қозғауға жауапты. Көп жағдайда 



   
           

 

үкімет заңға бағынуды қамтамасыз етіп келді. Полиция мəжбүрлі еңбек құрбандарын табу 
үшін ведомствоаралық операцияларды жүргізді. 2017 жылы адам саудасы бойынша 101 
қылмыстық іс қозғалды, ал соттарда 29 адам саудагері, оның ішінде 20-сы сексуалды пай-
далану үшін, 8-сы еңбек етуге мəжбүрлегені үшін, ал біреуі басқа заңбұзушылық үшін сот-
талған. 

 
 
Еңбек  мигранттарының  көбі  міндетті  немесе  мəжбүрлі  еңбек қаупіне ұшырады. ХКҰ-
ның 2016 жылғы дерегіне сəйкес, елде шамамен  950  000  мигрант  болды,  олардың  
көпшілігі  Өзбекстаннан жəне кейбір бөлігі Тəжікстан мен Қырғызстаннан келді. Еңбек ми-
гранттары ең алдымен ауыл шаруашылығында жəне құрылыс саласында жұмысқа орнала-
сты. Еңбек жəне халықты  əлеуметтік  қорғау  министрлігі  еңбек  мигранттарымен  байла-
нысты  мəселелерді шешуге  жауап  береді.  2017 жылы үкімет 2017-2021 жылдарға ар-
налған жаңа көші-қон саясатының тұжырымдамасын жəне оны іске асыру жоспарын 
қабылдады. Бұл өзгерістер Орталық Азияның басқа елдерінен біліктілігі төмен еңбек ми-
гранттарының келуінің артуы жəне білім деңгейінің төмендігі салдарынан экономиканың 
кейбір секторларында жоғары білікті жұмыс күшінің жетіспеушілігі сияқты ішкі жəне сыр-
тқы заманауи мəселелерді қарастырды.  
 
Сонымен  қатар АҚШ  Мемлекеттік департаментінің  Адам  саудасы туралы есебін 
www.state.gov/j/tip/rls/tiprpt/ сайтынан қараңыз. 

 
с. Балалар еңбегіне тыйым салу жəне жұмысқа алудың ең төменгі жас мөлшері 

 
Жалпы жұмысқа алудың ең төменгі жас мөлшері 16 жасты құрайды. Алайда ата-аналары-
ның  рұқсатымен,  14-16  жас  аралығындағы  балалар  денсаулығы  мен  білім алуына 
кедергі келтірмейтін жеңіл жұмыстарды орындай алады. Заң кəмелетке толмағандарға 
қауіпті жұмыстар жасауға тыйым салады жəне 18 жасқа толмаған қызметкерлер үшін 
жұмыс күнінің ұзақтығын шектейді. 
 
Еңбек жəне халықты əлеуметтік қорғау министрлігі балалар еңбегі туралы заңдардың 
орындалуына жəне айыппұлдармен жазаланатын əкімшілік құқық бұзушылықтарға жау-
апты. Ішкі істер министрлігі қылмыстық құқық бұзушылықтарды тергеуге жəне қылмы-
стық полиция қызметкерлеріне балалар еңбегінің ең ауыр түрлерін тергеуді оқытуға жау-
апты. 

 
Заңды бұзғаны үшін тағайындалатын қылмыстық емес жазаларға жазбаша түрде ескерту, 
белгілі бір қызмет түрлері үшін алынған лицензияларды қайтару, тоқтата тұру немесе мүл-
дем тоқтату, əкімшілік айыппұлдар немесе айыппұлдар салу, сондай-ақ əкімшілік қамауға 
(кəмелет жасқа толмағандарды тек сот үкімімен 15 тəулікке дейін қамау) алу жатады. 
Əкімшілік   кодекс   бойынша,   кəмелетке   толмаған   баланы   еңбек   келісімінсіз   жұмысқа 
орналастырған жағдайда  жұмыс  берушінің   лицензиясы  тоқтатылып, айыппұл  салынады.  
Жалақы  уақытылы  немесе  дұрыс  төленбеген  жағдайда, демалыс бермеген жағдайда, 



   
           

 

жұмыс уақытын заңсыз ұзартқан жағдайда жəне жұмыс  орнында  дискриминация орын 
алған жағдайда айыппұл тағайындалады.  

 
Қылмыстық кодекс бойынша, балалар еңбегінің ең ауыр түрлерінің алдын-алу үшін қыл-
мыстық жазалау қарастырылған.   Жастары    жетпеген    балаларды    қауіпті жұмысқа 
орналастырғаны  үшін  бес  жылға  дейін  бас  бостандығынан  айырылады  немесе нақты 
бір жұмыс түрлерінде  үш  жылға  дейін  жұмыс  істеуге  тыйым салынады.  Кəмелетке  
толмағандарды порнографиялық  көріністерді  қамтитын  порнографиялық  шоу-бағдарла-
маларға  қатыстыру  немесе  кəмелетке толмағандардың порнографиялық суреттерін қамти-
тын материалдарды  шығару үшін  10  жылға  дейін бас бостандығынан айыру жазасы 
қарастырылған; кəмелетке  толмағандарды  жезөкшелікке  мəжбүрлеу үшін 12  жылға  
дейін  бас бостандығынан айыру жазасы қарастырылған;  кəмелетке толмаған  баланы  
жұмысқа мəжбүрлеу мен  сату мақсатында  кəмелетке  толмаған адамды  ұрлау  немесе  
заңсыз  бас  бостандығынан  айыру үшін 15  жылға  дейін бас бостандығынан айыру жазасы 
қарастырылып, өмір бойы  балалармен  жұмыс  істеуге  тыйым  салынады.  2016  жылы  
полиция  балалар  еңбегінің  ең ауыр түрлерінің 13 жағдайын тексерді. Мұндай жазалар заң 
бұзушылықты болдырмау үшін жеткілікті болды.  

 
ҮЕҰ   балалар   еңбегінің   үй  жұмысы  деңгейінде,   нарықтарда,   құрылыс   алаңдарында   
жəне автокөліктерді жуу, көкөністерді өсіру жəне қайыршылық сияқты істерде пайдала-
нылғанын хабарлады.  Мысалы, 2017 жылы жанар-жағар май станцияларында жеті бала 
жұмыс істегені анықталды. Жергілікті үкіметтік емес ұйымдар мақта-мата өндірісіндегі от-
басылық шаруашылықтарда балалар еңбегінің əлі де қолданылатынын жəне 2017 жылы 
мақта өрісінде кем дегенде бір бала жұмыс істейтінін мəлімдеді. БАҚ 2017 жылы 16 жасар 
бала мақта өрісінде мақтаны тиеу барысында алған жарақаттан қайтыс болғанын хабар-
лады. 

 
Балалар    еңбегінің    ең    ауыр    түрлері    туралы    Еңбек    бөлімінің    есебін 
www.dol.gov/ilab/reports/child-labor/findings/ сайтынан қараңыз.  
 
d. Жұмыспен қамту жəне кəсіпке қатысты дискриминация 

 
Заңдар  мен  нормативтік  актілер  жынысы,  жасы,  мүгедектігі,  нəсілі,  ұлты,  тілі, тұрғы-
лықты   жері,   діні,   саяси   көзқарасы,   руы   немесе   сатысы,   қоғамдық бірлестіктері   
не  мүлігі,   əлеуметтік   не   ресми лауазымы бойынша  жұмысқа  жəне  кəсібіне  қатысты  
кемсітуге  тыйым  салады. Заң  мүгедектікке, жыныстық  бағдарға,  гендерлік  сəйкестікке,  
АҚТҚ-позитивті  мəртебесіне  немесе басқа да жұқпалы ауруларға негізделген дискрими-
нацияларға арнайы тыйым салмайды. Үкімет заңдар  мен  нормативтік  актілерді  тиімді  
қолданады.  Дискриминация  -  бұл  481  000  теңге (1,332 АҚШ доллары) мөлшерінде 
айыппұл салынатын əкімшілік құқық бұзушылық болып табылады.  Кейбір  жағдайларда  
жүктілікке,  мүгедектікке  немесе  азшылыққа  байланысты еңбек келісімшарттарын заңсыз 
тоқтату қылмыстық құқық бұзушылық болып саналады жəне заңмен жазаланады: айыппұл 



   
           

 

салынады, 50 күнге дейін қамауда ұсталынады, белгілі бір лауазымды иеленуге немесе бел-
гілі бір кəсіппен айналысуға тыйым салынады.  

 
Алайда мүгедектер, жетім балалар жəне бұрынғы сотталғандарды жұмыспен қамту жəне 
жұмысқа тұрғызу барысында дискриминация  орын  алды.  ҮЕҰ  мəліметі бойынша,  үкімет  
қанша жағдай жасаса да, мүгедектерге жұмысқа орналасу қиынға соқты. Заң əйелдерге 
жəне ерлерге тең еңбек үшін бірдей еңбеқақыны талап етпейді. ҮЕҰ айтуынша, бірде бір 
үкіметтік емес орган дискриминацияға қарсы заңнаманы жүзеге асыру үшін жауап-
кершілікті өз мойнына алмағанын жəне гендерлік кемсітушіліктің заңнамадағы анықта-
масы халықаралық стандарттарға сəйкес келмейтінін мəлімдеді. Ер адамдарға қарағанда 
əйелдер өздерінің білім деңгейіне байланысты өзін-өзі жұмыспен қамтыған немесе жұмыс-
сыз болды. 

 
e.  Жұмыс шарттарының тиімділігі 

 
Жыл  ішінде  ұлттық  ең  төменгі  айлық жалақы  айлық  күнкөріс  деңгейіне  тең  болды.  
Тамыз айында 9 миллион жұмыс күшінің 1,3 миллионы жұмысбасты немесе жұмыссыз 
ретінде тіркелмеген еді, яғни олар бейресми экономикада жұмыс істеуі мүмкін. Бұл жұмыс-
шылар бөлшек сауда, көлік қызметтері, ауыл шаруашылығы, жылжымайтын мүлік, 
сұлулық салондары жəне шаштараздар, кір жуу жəне химиялық тазалау орындарында 
шоғырланған. Шағын кəсіпкерлер мен олардың қызметкерлері көбіне денсаулық, əлеумет-
тік немесе зейнетақылық төлемсіз жұмыс істейді. 

 
Заңда қалыпты жұмыс аптасы 40 сағаттан аспауы керектігі, ауыр қол жұмысы немесе 
қауіпті жұмыс ұзақтығы аптасына 36 сағаттан аспауы керектігі қарастырылады. Заңда 
жұмысты күніне екі сағат артық істеуге немесе ауыр жұмысты күніне бір сағат артық істе-
уге рұқсат етілген жəне кемінде 50% сыйақы  төлеуін  талап  етеді. Заң  қауіпті жұмыстарда  
міндетті  артық  жұмыс істеуге жəне  жұмыс  уақытын   ұзартуға   тыйым   салады.   Заң   
еңбек   келісімшарттарында   жұмыс уақыты,  мереке  күндерінің  ұзақтығы  жəне  əр  
қызметкерге  жыл  сайынғы  ақылы  еңбек демалысы  болуын   ескертеді.     
 
Үкімет    еңбек   гигиенасы жəне    қауіпсіздік техникасы стандарттарын    белгілейді.    Заң    
жұмыс    берушілерден    жұмысшылардың    өмірі    мен денсаулығына қауіп төндіретін 
жұмысты тоқтатуға жəне жұмысшыларға кез-келген зиянды немесе қауіпті еңбек жағдай-
лары туралы, кез келген кəсіптік аурулар туралы ескертуді талап   етеді.   Заң   жұмысшы-
ларға   денсаулығына   немесе   қауіпсіздігіне   қауіп төнген жағдайда жұмыстан кетіп  
қалуға  арнайы  құқық  береді, бұл  нəрсе олардың жұмыстарына  кері əсерін тигізбеуге 
тиіс. 

 
Мереке күндері жұмысқа шығу жəне жұмыстан кейін қалып жұмыс істеу үшін ақы тұрақты 
жалақыдан 1,25 есе артық төленуге тиіс. Төлемақы туралы шешім жұмыс беруші тарапынан 



   
           

 

немесе ұжымдық шартқа сəйкес қабылданады, ал еңбек ақысының мөлшері өнеркəсіптік 
келісімдерде қарастырылған салалық жалақы мультипликаторларына негізделеді. 
 
18 шілдеде Жоғарғы сот Қытай ұлттық мұнай-газ корпорациясына тиесілі Қытай ұлттық 
мұнай-газ корпорациясы - Ақтөбемұнайгаздың пайдасына шешім қабылдады, олар 2017 
жылдың ақпан айында экологиялық қауіпті Арал теңізі аумағында тұратын 403 жұмыскерге 
төленетін экологиялық жəрдемақыны 50%-дан 20%-ға қысқартты. Еңбек жəне халықты 
əлеуметтік қорғау министрлігінің қолдауымен,  компания Арал теңізі аймағында тұратын 
жəне жұмыс істейтін қызметкерлер ғана 50% жəрдемақы алуға құқылы екенін айттты. Арал 
маңында тұратын, бірақ басқа жерде жұмыс істейтіндер 20% жəрдемақы ғана ала алады. 

 
Еңбек жəне халықты əлеуметтік қорғау министрлігі ең төменгі жалақы,   жұмыс уақытын  
шектеу,  артық  жұмыс  уақыты  мен  еңбек  қауіпсіздігі, денсаулықты қорғау  стандартта-
рының   орындалуын   қадағалайды.   Заң бойынша,  еңбек   инспекторлары   заң  бұзушы-
лықтарды  анықтау  үшін  жұмыс  орындарына жария жəне жария емес тексеріс  жүргізуге   
құқылы.  Алайда екі жағдайда да жазбаша ескерту болуға тиіс. Қауіптілік деңгейін бағалау 
бойынша есептерге негізделген тексерулер тексеріс басталғанға дейін кем дегенде 30 күн 
бұрын жазбаша түрде хабарланады. 2014 жылдан бастап жария тексерулерге президенттік 
мораторий енгізілді. Жоспарсыз тексерулер тексеріс басталғанға дейін кемінде бір күн 
бұрын хабарланады. Еңбек инспекторларының ресурстары шектеулі. Министрліктің  ин-
спекторлары жұмыс берушілерді  тексерді. Наурыз айынан бастап инспекторлар 1364 
тексеріс жүргізіп, 2 104 еңбек заңнамасы бұзушылығын анықтады жəне жалпы сомасы 64,3 
млн. теңгеге (шамамен 178 000 АҚШ доллары) 365 айыппұл салды. 2017 жылы ми-
нистрлікте 258 еңбек инспекторы болды. 
 
Адам  құқықтары  жөніндегі  комиссияның  хабарлауынша,  инспекторлардың  саны  жет-
кіліксіз болды. Сонымен  қатар, 2015 жылғы Еңбек кодексі жұмыс берушінің  деклараци-
ясын  енгізді. Жаңа жүйе бойынша,  еңбек  инспекторлары    еңбек    заңнамасының    та-
лаптарына    сəйкес    келетін кəсіпорындарға   сенім   сертификатын   ұзарта   алады.   
Сертификатталған   кəсіпорындар   үш жылдық   кезеңде   еңбек   инспекцияларынан   боса-
тылады.   Еңбек құқығын қорғау   белсенділерінің пікірінше, мұндай тəжірибе еңбек 
жағдайларының нашарлауына əкеліп, проблемаларды жасыруы мүмкін. Заң бойынша, кез 
келген кəсіпорын немесе компания еңбек қауіпсіздігі мəселелерін шешу үшін жұмыс бе-
руші жəне қызметкерлер өкілдерінен құралған өндірістік кеңесті құра алады. Бұл кеңестер 
қызметкерлердің еңбек жағдайларын тексеруге құқылы. Қаңтар айында елде 12855 
өндірістік кеңестер жұмыс істеді. 17 914 ерікті еңбек инспекторларының ішінен 10 952-сі 
ресми оқудан өтті. 

 
Кейбір   жұмыс   берушілердің   еңбек   гигиенасы мен қауіпсіздік техникасы   туралы 
ережелерді елемегені   жайлы   айтылды.   Құрылыс, өнеркəсіптік   жəне   аграрлық   сала-
лардағы еңбек гигиенасы мен қауіпсіздік техникасы көбінесе  стандарттарға  сай  келмеді.  



   
           

 

Фабрикаларда жұмыс  істейтін  жұмысшыларға  кейде  сапалы  қорғаныс  киімдері  жетіс-
педі,  кейде  жарығы нашар  жəне  желдетілмейтін  жерлерде  жұмыс  істеді.  Қыркүйекте 
үкімет жұмыс орындарында 975 жарақат болғаны туралы хабарлады, оның 133-і өлімге 
əкелді. Үкімет жұмыс орындарында орын алған көптеген өлім-жітім себептеріне ескірген 
жабдықтар, зиянды еңбекпен айналысатын жұмысшылардың кəсіби ауруларын анықтау 
мен алдын-алудың жеткіліксіздігі, сондай-ақ қауіпсіздік ережелерін сақтамау фактілерін 
жатқызды. Өлім қаупі жоғары кəсіптерді сараптау нəтижесінде, ең қауіпті жұмыстар қата-
рында тау-кен өнеркəсібі, құрылыс, мұнай жəне газ саласы болды. Еңбек жəне халықты 
əлеуметтік қорғау министрі 2017 жылы 370 мың адам қауіпті жағдайда еңбек еткенін ха-
барлады. 
 
Кейбір  компаниялар  жарақат  алған қызметкерлерге өтемақы төлеуден жалтарды. Сыншы-
лардың пікірінше, жұмыс берушілер, ҚРКФ жəне Еңбек жəне халықты əлеуметтік қорғау 
министрлігі бюрократияға көбірек мəн беріп, өндірісте болған жазатайым оқиғалардың са-
нын азайту бойынша шаралар қабылдаудың орнына, жазатайым оқиғалар туралы есептерді 
толтырумен əлек болған. Еңбек қауіпсіздігі талаптарын болмашы бір деңгейде сақта-
маудың өзі компанияның өндірістік жарақат үшін өтемақы төлеуден бас тартуына əкелуі 
мүмкін. Осындай жағдайлардың 30 пайызында жұмысшылар еңбек гигиенасы мен 
қауіпсіздік техникасы ережелерін бұзғаны үшін айыпталды. 
 


